
Afirmasaun: Sumáriu kazu tuir mai ne’e deskreve faktu sira no prosesu iha Tribunál tuir 

JSMP nia monitorizasaun independente, no deklarasaun ne’ebé parte sira fó iha Tribunál 

nia laran. Informasaun ne’e la reprezenta JSMP nia hanoin hanesan instituisaun ida.  

JSMP kondena maka’as forma violénsia hotu-hotu, liuliu hasoru feto no ema vulneravel. 

JSMP afirma la iha justifikasaun ba kualkér violénsia hasoru feto. 

 

A. Sumáriu prosesu julgamentu kazu iha Tribunál Judisiál Primeira Instánsia Díli.  

 

1. Totál kazu ne’ebé JSMP monitoriza: 42 

Artigu Tipu Kazu Númeru 

Artigu 145 Kódigu Penál (KP) & 

artigu 2, 3, 35 no 36 Lei Kontra 

Violénsia Doméstika (LKVD)                    

Ofensa ba integridade fízika simples ho 

natureza violénsia doméstika (VD) no 

tipu ilísitu sira kona-ba violénsia 

doméstika 

14 

Artigu 154 KP Maus-tratus ba kónjuje 3 

Artigu 142 KP Infantisídiu 1 

Artigu 257 KP Abuza konfiansa agravada 1 

Artigu 145 KP no artigu  Ofensa ba integridade fízika simples no 

danu simples  

1 

Artigu 171 KP Koasaun seksuál 1 

Artigu 142 KP no artigu 24 KP Tentativa insendíu 1 

ArtIgu 140 KP Omisídiu neglijente  1 

Artigu 145 KP Ofensa ba integridade fízika simples  3 

Artigu 274 KP Administrasaun danoza 2 

Artigu 139 KP, artigu 2, 3(a) no 35 

(a) LKVD no Artigu 2 no 20 hosi Lei 

Nú. 5/2017 kona-ba krime arma 

branka. 

Omisídiu agravadu ho natureza 

violénsia doméstika (VD) no arma 

brankas 

 1 

Artigu 172 KP Violasaun seksuál 1 

Artigu 172 no 173 KP Violasaun ho agravasaun  2 

Artigu 177 KP Abuzu seksuál ba menór 1 

Artigu 145 KP no artigu 2 no 20 hosi 

Lei Nú. 5/2017 kona-ba krime arma 

branka 

Ofensa ba integridade fízika simples ho 

natureza violénsia doméstika (VD) no 

arma brankas 

1 

Artigu 267 KP Burla agravada  1 

Artigu 297 KP, 299 KP no 274 KP Abuzu poder, partisipasaun ekonomia 

no administrasaun danoza 

1 

Artigu 160 KP Sukuestru 1 

Artigu 274 KP Administrasaun danoza 1 

Artigu 172 KP no artigu 23 no 24 KP Tentativa violasaun 1 

Artigu 295 KP no 274 KP Pekulatu no administrasaun danoza 1 

Artigu 172 KP no artigu 177 KP Violasaun seksuál no abuzu seksuál ba 

menór 

1 

Artigu 304 KP Falsifikasaun agravada  1 

Totál  42 

 

2. Totál desizaun ne’ebé JSMP monitoriza: 31 

Tipu desizaun Artigu  Númeru  

Pena multa  Artigu 75 KP  10 

Suspensaun ba prizaun nia 

ezekusaun  

Artigu 68 KP  7 

Pena prizaun  Artigu 66 KP 2 

Pena prizaun no selu indemnizasaun Artigu 66 KP no 104 KP 1 



sivíl 

Suspensaun ba prizaun nia 

ezekusaun no indemnizasaun sivíl 

Artigu 68 KP no 104 KP 2 

Omologa pedidu dezisténsia keixa no 

absolve 

Artigu 216 nú. (3,4 no 6) KPP 4 

Absolve  5 

Totál  31 

 

3. Totál kazu sira ne’ebé sei kontinua prosesu tuir JSMP nia monitorizasaun: 11 

 

B. Deskrisaun sumáriu julgamentu ba desizaun kazu sira 

 

1. Krime ofensa ba integridade fízika simples ho natureza VD  

 

Nú. Prosesu    : 0008/24.ALSIC 

Kompozisaun Tribunál  : Singulár 

Juis     : Dr. Argentino Luisa Maria Nunes 

Prokuradór   : Dr. Napolião Soares da Silva   

Defeza    : Dr. Angelmo Pinto    

Desizaun    : Pena multa US$120.00 

 

Iha 2 Juñu 2025, Tribunál Judisiál Primeira Instánsia Dili, prezide julgamentu leitura sentensa ba 

krime ofensa ba integridade fízika simples ho natureza VD ne'ebé envolve arguidu hasoru nia 

feen, iha Munisípiu Aileu. 

 

Akuzasaun Prokuradór 

Prokuradór akuza katak iha 12 Fevereiru 2024, iha oras tuku 07:00 dadeer, arguidu kaer ofendida 

nia kanotak hodi dudu ba parede, halo ofendida nia liman sikun parte karuk kona iha parede 

hafoin arguidu lori liman kukun rakut iha ofendida nia hasan no tilun hun parte loos. Agresaun 

ne’e halo ofendida sofre moras maka’as iha liman no tilun hun parte loos, kanek nakles no raan 

sai barak. 

   

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

Produsaun ba prova sira 

Iha prosesu julgamentu, arguidu konfesa faktu sira hotu iha akuzasaun no deklara katak foin 

primeiravés mai hatan iha tribunál no arrepende ona ninia hahalok. Arguidu deklara mós katak 

hafoin akontesementu ne’e, arguidu husu ona deskulpa ba ofendida iha nia inan aman nia oin no 

sira kontinua moris hamutuk hanesan feen ho la’en.  



Alende ne’e, ofendida kontinua konfirma faktu sira iha akuzasaun no deklara katak di’ak malu 

ona no sira nafatin moris hamutuk nu’udar feen ho la’en tanba liu tiha semana ida arguidu ba 

buka kedas fali ofendida ho nia oan sira iha ofendida nia inan aman nia uma. Kazu ne’e akontese 

tanba ofendida moras hela atu tun mai Dili atu konsulta maibé arguidu la hatan atu mai Dili. 

Alegasaun finál   

Prokuradór konsidera arguidu provadu komete krime ofensa ba integridade fízika simples tuir 

akuzasaun prokuradór nian hasoru ofendida bazeia ba konfisaun arguidu nian no konfirmasaun 

hosi ofendida nian. Mezmu sira di’ak malu ona maibé atu halo prevensaun, husu ba tribunál atu 

kondena arguidu ho pena multa US$90.00, ne’ebé arguidu sei selu US$1.00 kada loron, durante 

loron 90.  

Entretantu defeza iha nia alegasaun husu ba tribunál atu fó deit advertensia ba arguidu tanba 

arguidu konfesa, arrepende nia hahalok, no hafoin akontesementu ba kazu ne’e arguidu la halo 

tan ona agresaun hasoru ofendida.  

 

Desizaun 

Depoisde avalia faktu hotu, tribunál konsidera katak faktu ne’ebé akuza ba arguidu provadu 

hotu, bazeia ba konfisaun arguidu nian no konfirma mós hosi ofendida. 

 

Bazeia ba faktu provadu sira ne’e no tetu mós ho sirkunstánsia hotu-hotu ne’ebé iha, tribunál 

konklui prosesu ne’e no kondena arguidu ho pena multa US$120.00 ne’ebé arguidu sei selu 

US$1.00 durante loron 120. Tribunál mós fiksa pena alternativa durante loron 80 prizaun, 

bainhira arguidu la kumpri pena multa refere.  

 

2. Krime ofensa ba integridade fízika simples ho natureza VD  

 

Nú. Prosesu    : 0105/2023.DIDIL 

Kompozisaun Tribunál  : Singulár 

Juis     : Dr. Argentino Luísa Nunes 

Prokuradór    : Dr. Napolião Soares da Silva 

Defesa    : Dr. Juvinal Yanes Freitas 

Desizaun    : Pena multa US$120.00 

 

Iha 2 Juñu 2025, Tribunál Judisiál Primeira Instánsia Dili, prezide julgamentu leitura sentensa ba 

krime ofensa ba integridade fízika simples ho natureza violénsia doméstika ne’ebé envolve 

arguidu AS hasoru nia feen, iha Munisípiu Dili. 

Akuzasaun Prokuradór 

Prokuradór akuza katak arguidu ho ofendida moris hamutuk nu’udar feen ho la’en durante tinan 

barak nia laran no iha oan na’in lima (5). Iha 5 Abril 2023, iha oras tuku 7:00 dadeer, mosu 

desintendimentu antre arguidu ho ofendida, arguidu foti balde ki’ik ida hodi tuda ofendida no 

kona iha ofendida nia kotuk laran, foti tan sepatu sorin tuda kona iha ofendida nia kakorok sorin 

loos, nune’e ofendida halai sai ba liur, maibé arguidu ba foti fali fatuk kabuar ida hodi tuda kona 

iha ofendida nia kelen parte kotuk nune’e rezulta ofendida nia kelen bubu no metan. Hafoin ida-

ne’e arguidu kontinua foti besi-kanu ida ho naruk metru ida atu baku ofendida, maibé la konsege 



tanba nia oan mane ba hadau tiha. Ofensa hirak ne’e rezulta ofendida sofre bubu bo’ot no metan 

iha kelen parte karuk no bubu iha liman fuan parte loos. Krime ne’e akontese bainhira arguidu 

deskonfia ofendida amante ho mane seluk. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa konjuga ho artigu 2, 3 (a), 35 (b) no 36 LKVD. 

Produsaun ba prova sira  

Iha julgamentu arguidu konfesa integralmente ba faktu sira iha akuzasaun prokuradór nian no 

deklara kata hafoin akontesementu sira hela separadu to’o agora no arguidu ho nia família sira 

tenta ona atu rezolve tuir kultura maibé ofendida mak lakohi. Arguidu mós deklara katak 

arrepende nia hahalok, sei hadomi ofendida no prontu atu husu deskulpa ba ofendida iha perante 

tribunál. 

 

Ofendida iha nia deklarasaun konfirma hotu akuzasaun prokuradór nian no deklara fó perdaun ba 

arguidu no prontu atu simu fali arguidu nu’udar nia la’en. 

Antes ba alegasaun finál, tribunál tenta hadame sira no hafoin simu malu dame tiha, 

arguidu  promete perante audiénsia  katak nia sei la repete tan nia hahalok hanesan iha futuru se 

karik arguidu repete nia prontu atu simu kualker desizaun hosi tribunál. 

Alegasaun finál  

Prokuradór konsidera faktu hotu iha akuzasaun provadu tuir konfisaun integral hosi arguidu no 

konfirmasaun hosi ofendida. Prokuradór konsiente katak mezmu arguidu ho ofendida di’ak malu 

ona maibé atu halo prevensaun iha futuru, husu ba Tribunál atu kondena arguidu ho pena multa 

US$90.00, no selu taxa diariu 0,50 sentavus kada loron. 

 

Entretantu defeza husu ba Tribunál atu konsidera sirkunstánsia atenuante arguidu nian no fó pena 

ne’ebé adekuadu tanba arguidu konfesa integral ba faktu hotu iha akuzasaun, arrepende nia 

hahalok no di’ak malu ona ho ofendida. 

Desizaun 

Hafoin halo avaliasaun ba faktu sira, tribunál konklui katak arguidu provadu prátika krime 

ofensa ba integridade fízika simples ho natureza violénsia doméstika hanesan iha akuzasaun 

prokuradór nian hasoru ofendida. 

 

Bazeia ba faktu provadu sira no tetu sirkunstánsia hotu-hotu ne'ebé haleu krime ne'e, tribunál 

konklui kondena arguidu ho pena multa US$120.00, durante períodu loron 120 kada loron 

arguidu sei sel US$$1.00. Tribunál mós fiksa pena alternativa durante loron 80 prizaun, kuandu 

arguidu la selu multa refere. 

3. Krime abuza konfiansa agravada  

Nú. Prosesu    : 1122/12 PDDIL 

Kompozisaun Tribunál  : Koletivu 

Juis     : Dra. Ersilia de Jesus, Dr. Ana Paula Fonseca no Dr. José M.  

      Araújo 

Prokuradór    : Dr. Osorio de Deuz 

Defeza    : Dr. Januario Martins (Advogadu Privadu) 

Desizaun    : Absolve 



  

Iha 2 Juñu 2025, Tribunál Judisiál Primeira Instánsia Dili, prezide julgamentu ba krime Abuza 

konfiansa agravada ne'ebé envolve arguidu PMS hasoru NGO ETBU (East Timor Blain Union) 

no ofendidu sira MdOAG, DSFG no MFG, iha Munisípiu Dili. 

  

Akuzasaun Prokuradór 

Prokuradór akuza katak NGO ETBU hari’i iha Dili iha 4 Janeiru 2004, iha altura ne'eba ofendidu 

DSFG mak nu’udar Diretór, no ofendida MFG nu’udar Koordenadora ba Capacity Building.  

 

Katak iha tinan 2008 NGO ne'e hetan Suporta orsamentu hosi NAP (Norwegian Association plan 

people) ba administrasaun nian. Iha tinan 2009 to'o 2010 NGO ne'e hetan tan apoia hosi 

Embaixada Japaun hodi halo treinamentu movel iha Munisípiu haat (4) Maliana, Baukau, Ermera 

no Dili. 

  

Iha tinan 2010, NGO ETBU mós hetan apoia orsamentu hamutuk US$10,000.00 hosi kompañia 

Digicel (hosi Embaixada Irlandia) nian atu hola rai hodi hari’i edifisiu NGO ETBU, maibé hahú 

hosi ne'eba komesa mosu problema ona tanba altura ne'eba arguidu hanesan Diretór NGO ETBU 

uza sala ona osan refere. Tanba ne'e ofendidu/a sira hanesan fundador ba NGO ne'e, tuur 

hamutuk no bolu arguidu no ofisiál finansa Sr. EP atu hatan kona-ba osan ne'e maibé sira na’in 

rua duun ba malu deit. Osan refere la konsege uza ba hola rai tanba arguidu uza ba nia interese 

privadu. 

  

Prokuradór mós akuza katak iha altura ne'ebá arguidu uza ninia poder bosok membru defisiénsia 

sira hodi manipula dokumentu organizasaun ETBU nian no uza fasilidade organizasaun ba nia 

atividade privadu. 

  

Hafoin serbisu nain hosi NGO ne'e fahe malu iha tinan 2011, to'o agora mezmu organizasaun 

ne'e sei hamrik maibé arguidu la fó fila osan refere. Konsekuensia direita hosi arguidu nia 

hahalok ne'e hamosu prejuizu ba NGO ETBU no nia fundadór sira hanesan ofendidu MdOAG, 

DSFG no MFG. 

  

Prokuradór akuza arguidu kontra artigu 257 Nú. 1 no 2 hosi KP kona-ba krime abuza konfiansa 

agravada ho modura penál tinan 2 to'o tinan 8 prizaun. 

  

Produsaun ba prova sira 

Iha julgamentu arguidu deklara katak, osan refere la’os arguidu uza ba nia interese privadu 

maibé uza ba nesesidade organizasaun nian. Arguidu deklara katak osan refere organizasaun uza 

balun ba selu transporte no nesesidade membru NGO ETBU na’in 6 ne'ebé ba tuir eskola (ijame 

nasionál) durante fulan 3 iha Bali Indonézia, no balun selu ba saláriu serbisu na’in sira iha ETBU 

tanba iha tinan 2011 ne'e NGO refere laiha donor ne’ebé apoia atu selu saláriu ba serbisu nain 

sira. 

 

Iha deklarasaun ofendidu DSFG ba Tribunál katak ofendidu ho nia kolega nain haat nu’udar 

Board ba NGO ne'e. Iha tinan 2010 sira hetan fundu hosi kompañia Digicel hamutuk 

US$10,000.00 atu hola rai. Hafoin simu osan refere, arguidu deklara katak nia sei buka rai atu 

hola maibé to’o iha 2011 rai la hola no ofendidu rona katak osan US$10,000.00 ne'e laiha ona 



tanba ne'e ofendidu bolu nia maluk na’in 3 seluk ofendidu MdOAG no MFG hodi bolu arguidu 

no ofisiál finansa Sr. EP hodi husu tuir maibé arguidu no ofisiál finansa duun ba malu no iha 

altura ne'eba arguidu dehan sei buka osan atu taka fali maibé to’o agora la selu. 

Ofendidu mós deklara katak osan ba kolega sira ne'ebé ba tuir ezame nasionál iha Indonézia ne'e 

hosi donor seluk hosi Embaixada Norwegia nian la’os uza osan refere, kona-ba selu saláriu ba 

serbisu nain sira mós ofendidu deklara katak iha osan no hosi donor seluk. 

Ofendida MF iha nia deklarasun deklara katak altura osan lakon ne'e nia tuir hela ezame nasionál 

iha Indonézia maibé bainhira nia fila mai, nia rona informasaun katak osan US$10,000.00 atu 

hola rai ne'e lakon no ofendidu DSFG mak bolu sira ba tuur hamutuk hodi husu tuir kona-ba 

osan refere maibé arguidu ho ofisiál finansa duun malu deit no arguidu promete dehan atu selu 

fali maibé to’o agora la selu. Iha deklarasaun testemuña EP, nu’udar ofisiál finansa iha ONG 

ETBU, deklara katak iha tinan 2011 to’o 2013 nia nu’udar finansa ba ONG ETBU. Iha nia 

depoimentu, testemuña haktuir katak ONG ETBU hetan apoia fundu ho totál US$10,000.00 

hosi kompañia Digicel atu hola rai. Iha altura ne'eba, Ezekutivu hamutuk ho Board halo enkontru 

no ba buka duni rai iha área Tibar nian atu hola maibé tanba rai iha altura ne'eba karun los nune'e 

sira la konsege hola, no osan refere uza fali ba hola materiál banda muzika ba defisiénsia sira no 

restu uza fali ba halo atividade treinamentu ba defisiénsia sira hosi Munisípiu tolu (3) mak 

hanesan Baukau, Ermera no Bobonaro, durante fulan 3. 

 

Osan hosi US$10,000 ne'e, US$3.000,00 uza ba hola material banda muzika no US$7,000.00 

aumenta ba orsamentu treinamentu nian ba Munisípiu tolu hanesan Baukau, Ermera no 

Bobonaro durante fulan 3. 

 

Atividade treinamentu iha munisípiu tolu ne'e iha orsamentu ketak maibé tanba osan la to’o 

entaun foti fali osan hosi US$10,000 ne'e ba halo atividade treinamentu. Testemuña mós deklara 

katak relatóriu finansa ba atividade ne'e, testemuña halo no aprezenta ona ba sira hotu. 

 

Alegasaun finál 

Prokuradór konsidera arguidu provadu prátika krime abuzu konfiansa agravadu tuir akuzasaun 

prokuradór nian. Mezmu arguidu iha nia deklarasaun nega katak osan refere nia utiliza ba 

selu membru ONG ETBU na’in 6 ne'ebé ba tuir ijame nasionáliha Bali-Indonézia no uza ba selu 

saláriu funsionáriu ONG ETBU nian iha tinan 2011 tanba laiha doador. Maibé ofendidu sira 

konfirma hotu faktu iha akuzasaun katak antes ne'e ofendidu sira nu’udar fundador ba ONG ne'e 

iha tinan 2011 iha koñesementu katak osan hosi doador Kompañia Digicel ne'ebé atu hola rai ba 

ONG nian lakon. Tanba ne’e, ofendidu sira organiza enkontru no bolu arguidu nu’udar Diretór 

iha altura ne'eba no finansa, iha enkontru refere arguidu dehan nia sei buka fali osan atu selu, 

singnifika osan refere arguidu uza ba nia interese privadu. Bazeia ba faktu hirak ne'e, Prokuradór 

konsidera faktu hotu provadu no husu ba tribunál atu kondena arguidu ho pena prizaun tinan rua 

(2) suspende nia ezekusaun ba tinan rua fulan neen (6) no husu atu arguidu selu fali osan 

US$10,000 refere ba ONG ETBU. 

  

Entretantu defeza iha nia alegasaun duvida ho akuzasaun prokuradór nian tanba osan refere 

arguidu uza ba selu saláriu staff nian iha tinan 2011 bainhira sira laiha doador no balun uza ba 

selu staff na’in 6 ne'ebé ba tuir ijame nasionál iha Indonezia no osan balun uza ba atividade 



treinamentu iha munisípiu Baukau, Ermera no Bobonaro. Tanba ne’e defeza husu atu absolve 

arguidu hosi krime ne'e. 

  

Hafoin alegasaun finál, Tribunál ofisiozamente arola fali testemuña EP hanesan ofisiál finansa 

altura ne'eba atu rona iha julgamentu tuir mai tanba iha interese no relasaun direta ba iha 

desizaun. 

 

Desizaun  

Hafoin halo avaliasaun ba faktu sira hotu ne’ebé produs durante julgamentu, tribunál prova katak 

iha tinan 2010, NGO ETBU hetan apoia orsamentu hamutuk US$10,000.00 hosi kompañia 

Digicel (hosi Embaixada Irlandia) nian atu hola rai hodi hari’i Edifísiu NGO ETBU. 

 

Tribunál mós prova katak arguidu ho fundadór sira tuur hamutuk no deside ba buka rai iha parte 

Tibar nian atu hola maibé tanba rai karun los nune’e la konsege hola.  

 

Prova mós katak osan refere NGO ETBU uza fali ba selu nia membru na’in 6 ne’ebé ba tuir 

ijame nasionál iha Indonézia, balun uza hola banda Muzika ba defisiénsia sira no balun uza ba 

atividade treinamentu ba ema defisiénsia sira iha Munisípiu 3 (Ermera, Baukau no Bobobnaro).  

 

Tribunál laiha prova katak arguidu uza osan refere ba nia interese privadu. Bazeia ba prova sira 

ne’e tribunál konklui absolve arguidu hosi krime ne’e.   

 

4. Krime ofensa ba integridade fízika simples ho natureza VD  

Nú. Prosesu    : 0208/24DINFT 

Kompozisaun Tribunál  : Singulár  

Juisa     : Dra. Zulmira da Silva 

Prokuradór    : Dr. Luis Hernani Rangel 

Defeza    : Dr. José Guterres  

Desizaun    : Pena multa US$30.00 

 

Iha 03 Juñu 2025, Tribunál Judisiál Primeira Instansia Dili, prezide leitura sentensa ba krime 

ofensa ba integridade fízika simples ho natureza violénsia doméstika ne’ebé envolve arguidu 

RFdC hasoru nia feen, iha Munisípiu Dili.  

  

Akuzasaun Prokuradór 

Prokuradór akuza katak iha 21 Agostu 2024, iha oras tuku 16:00 lokraik, arguidu foti kadeira 

masa ida baku ba iha ofendida nia kabaas, kanuruk no kotuk laran. Arguidu mós foti bikan fatuk 

ida hodi tuda ofendida maibé lakona tanba ofendida hases-an tiha. Kazu ne’e akontese ho motivu 

sira diskuti malu tanba arguidu sempre hamate nia telemovel bainhira ba serbisu no fila mai uma 

arguidu sempre rai nia telemovel iha bolsu laran no ofendida mós deskonfia arguidu iha relasaun 

amante ho feto seluk. 

  

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa no konjuga ho artigu 2, 3(a), 35 (b) no 36  LKVD. 

 

  



Produsaun ba prova sira 

Iha julgamentu, arguidu konfesa parsialmente katak nia lahalo agresaun fízika hasoru ofendida, 

maibé momentu ne’eba sira diskute malu kona-ba hamate telefone iha serbisu fatin. Arguidu mós 

deklara katak hafoin diskuti malu ne’e arguidu deside hela separadu ho ofendida no nia oan sira 

maibé arguidu nafatin tau matan ba nia oan sira. 

  

Ofendida kontinua konfirma faktu sira iha akuzasaun no deklara katak problema ne’e arguidu sai 

hosi uma ba hela ho nia família sira. Liután arguidu ho ofendida moris separa ona no arguidu 

nunka ba haree nia oan sira.  

 

Testemuña GFS nu’udar arguidu ho ofendida nia oan feto depoimenta katak iha altura ne’ebá nia 

lao ba varanda nia haree nia aman (arguidu) han no lori bikan fatuk tuda ofendida no kona iha 

ofendida nia kotuk no arguidu kontinua lori kadeira masa baku ba ofendida nia liman. Testemuña 

deklara tan katak nia aman ba hela iha Ermera ona no nia eskola ne’e ofendida ho testemuña nia 

avo sira mak selu. 

 

Alegasaun finál 

Prokuradór haktuir katak mezmu iha produsaun ba prova arguidu nega faktu balun katak nia la 

baku ofendida maibé ofendida konfirma hotu faktu iha akuzasaun no testemuña mós deklara 

katak nia haree nia aman (arguidu) baku ofendida. Ho faktu sira ne’e husu ba tribunál fó pena 

prizaun fulan 6 suspende ba tinan 1 fulan 6 ba arguidu.  

 

Entretantu, defeza haktuir katak arguidu konfesa tuir saida mak nia halo. Arguidu ho ofendida 

moris hamutuk kleur ona no foin primeiravés akontese problema tanba ne’e defeza husu ba 

tribunál fó pena ne’ebé kamaan ba arguidu. 

Desizaun 

Depoisde avalia faktu hotu, tribunál prova katak arguidu provadu prátika krime ofensa ba 

integridade fízika simples ho natureza VD hanesan iha akuzasaun hasoru ofendida.  

 

Bazeia ba faktu provadu sira ne’e no tetu mós ho sirkunstánsia hotu-hotu ne’ebé haleu krime 

ne’e, tribunál konklui prosesu ne’e no kondena arguidu ho pena multa US$30.00 durante loron 

30, kada loron arguidu sei selu US$1.00. Tribunál mós fiksa pena alternativa durante loron 30 

prizaun, bainhira arguidu la kumpri pena multa refere.   

5. Krime ofensa ba integridade fízika simples ho natureza VD  

Nú. Prosesu    : 0583/24.DICMR  

Kompozisaun Tribunál  : Singulár 

Juisa     : Dra. Francisca Cabral  

Prokuradór    : Dr. Napolião Soares  

Defeza     : Dr. Manuel Exposto 

Desizaun    : Pena prizaun tinan 4 suspende ba tinan 1 fulan 6 

 

Iha 04 Juñu 2025, Tribunál Judisiál Primeira Instansia Dili, prezide julgamentu leitura sentensa 

ba krime ofensa ba integridade fízika simples ho natureza VD ne’ebé envolve arguidu MdSL 

hasoru nia feen, iha Munisípiu Dili.  



 

Akuzasaun Prokuradór 

Prokuradór akuza katak iha 27 Agostu 2024, iha oras tuku 18:30 lokraik, arguidu foti korente 

motor nian baku dala ida kona iha ofendida nia kelen hun parte karuk, kaer ofendida nia fu’uk 

riba ba rai, tuku iha ulun fatuk parte karuk no tuku iha ofendida nia ulun fatuk parte loos. Aktu 

ne’e rezulta ofendida sofre moras maka’as iha kelen hun parte karuk bubu no kanek no moras iha 

ulun.  

 

Iha 28 Agostu 2024, iha oras tuku 13:00 meiudia, arguidu buti ofendida nia kakorok, tuku dala 

rua iha ofendida nia ulun, dudu ofendida monu tun ba rai no sama ofendida nia kotuk laran. 

Konsekuensia direita hosi arguidu nia hahalok ne’e ofendida hetan moras iha kakorok, dada iis 

araska, bubu kanek no moras iha ulun.  

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa no konjuga ho artigu 2, 3(a),35 (b) no 36 LKDV. 

Produsaun ba prova sira 

Iha prosesu julgamentu, arguidu konfesa integral ba faktu hotu ne’ebé mak hakerek iha 

akuzasaun prokuradór nian, arguidu deklara katak husu ona deskulpa ba ofendida, sira di’ak 

malu ona kontinua moris hamutuk nafatin hanesan feen ho la’en, arguidu mós deklara katak 

arrepende ninia hahalok no sei la repete tan hahalok hanesan iha futuru.  

 

Alende ne’e, ofendida kontinua konfirma faktu sira iha akuzasaun no konfirma mós arguidu nia 

deklarasaun katak arguidu husu ona deskulpa ba ofendida no sira di’ak malu ona no kontinua 

moris hamutuk nafatin hanesan feen ho la’en laiha tan ona problema seluk.  

Alegasaun finál 

Prokuradór haktuir katak arguidu provadu prátika krime ofensa ba integridade fízika simples ho 

natureza violénsia doméstika hasoru ofendida. Prokuradór konsiente katak mezmu sira di’ak 

malu ona, maibé atu halo prevensaun iha futuru, husu ba tribunál atu kondena arguidu ho pena 

prizaun tinan tolu suspende ba tinan haat.  

 

Entretantu defeza haktuir katak arguidu konfesa integralmente ba faktu sira iha akuzasaun, 

arrepende nia hahalok, husu ona deskulpa ba ofendida no sira di’ak malu ona, foin primeiravés 

halo agresaun hasoru ofendida. Ho razaun sira ne’e hotu, husu ba tribunál fó pena multa ba 

arguidu.   

Desizaun 

Hafoin avaliasaun ba faktu hotu, tribunál prova katak arguidu provadu prátika krime ofensa ba 

integridade fízika simples ho natureza VD hanesan iha akuzasaun hasoru ofendida.   

 

Bazeia ba faktu provadu sira ne’e no tetu mós ho sirkunstánsia hotu-hotu ne’ebé haleu krime 

ne’e, tribunál konklui prosesu ne’e no kondena arguidu ho pena prizaun tinan haat suspende nia 

ezekusaun ba tinan ida fulan neen.  

 



6. Krime ofensa ba integridade fízika simples ho natureza VD  

Nú. Prosesu    : 0469/24.DICMR  

Kompozisaun Tribunál  : Singulár  

Juisa     : Dra. Francisca Cabral  

Prokuradór    : Dr. Napolião Soares  

Defeza    : Dr. Manuel Exposto 

Desizaun    : Pena multa US$30.00 

  

Iha 04 Juñu 2025, Tribunál Judisiál Primeira Instansia Dili, prezide leitura sentensa ba krime 

ofensa ba integridade fízika simples ho natureza violénsia doméstika ne’ebé envolve arguidu 

DdC hasoru nia feen, iha Munisípiu Dili.  

 

Akuzasaun Prokuradór 

Prokuradór akuza katak iha 06 Jullu 2024, iha oras tuku 23:00 kalan, arguidu tuku dala ida iha 

ofendida nia ulun, tuku dala ida kona iha ofendida nia liman kabun no tuku dala ida kona iha 

ofendida nia knosen parte karuk. Agresaun ne’e rezulta ofendida sofre moras iha ulun, liman 

kabun no knosen karuk. Kazu ne’e akontese bainhira arguidu ho ofendida hadau malu telemovel.  

  

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa no konjuga ho artigu 2,3 (a), 35 (b) no 36 LKVD. 

 

Produsaun ba prova sira 

Iha prosesu julgamentu, arguidu konfesa integral ba faktu hotu ne’ebé mak hakerek iha 

akuzasaun prokuradór nian. Arguidu deklara katak husu ona deskulpa ba ofendida, la to’o 

semana ida sira di’ak malu fali no kontinua moris hamutuk nafatin hanesan feen ho la’en. 

Arguidu mós deklara katak arrepende nia hahalok no promete iha futuru sei la repete tan nia aktu 

ne’e. 

 

Alende ne’e, ofendida kontinua konfirma faktu sira iha akuzasaun no konfirma mós arguidu nia 

deklarasaun katak arguidu husu ona deskulpa ba ofendida, sira di’ak malu ona laiha tan ona 

problema seluk, no foin primeiravés arguidu baku ofendida. 

Alegasaun finál 

Prokuradór haktuir katak haree ba produsaun prova arguidu nia aktu ne’e priense krime ofensa 

ba integridade fízika simples ho natureza violénsia doméstika hasoru ofendida nu’udar nia feen. 

Mezmu sira di’ak malu ona, maibé husu ba tribunál atu kondena arguidu ho pena multa loron 

120 no taxa diaria sentavus 0.50. 

 

Entretantu, defeza haktuir katak arguidu konfesa faktu ho integralmente, moris hamutuk kleur 

foin primeiravés halo agresaun hasoru ofendida, di’ak malu ona, arrepende ninia hahalok. Tanba 

ne’e husu ba tribunál fó pena multa menus hosi loron 120 ba arguidu. 

Desizaun  

Depoisde avalia faktu hotu, tribunál konsidera katak arguidu provadu prátika krime ofensa ba 

integridade fízika simples ho natureza VD hanesan iha akuzasaun hasoru ofendida.  

 



Bazeia ba faktu provadu sira ne’e no tetu mós ho sirkunstánsia hotu-hotu ne’ebé haleu krime 

ne’e, tribunál konklui prosesu ne’e no kondena arguidu ho pena multa US$30.00 ne’ebé arguidu 

sei selu US$1.00 kada loron durante loron 30. Tribunál mós fiksa pena alternativa loron 20 

prizaun, bainhira arguidu la kumpri pena multa refere.   

7. Krime ofensa ba integridade fízika simples ho natureza VD 

Nú. Prosesu    : 0599/24. DICMR 

Kompozisaun Tribunál  : Singulár  

Juis     : Dra. Francisca Cabral 

Prokuradór    : Dr. Luis Hernani Ranqel  

Defeza    : Dr. Manuel Exposto 

Desizaun    : Pena prizaun fulan 4 suspende ba tinan 1   

  

Iha 5 Juñu 2025, Tribunál Juidisiál Primeira Instánsia Dili, prezide julgamentu leitura sentensa 

ba krime ofensa ba integridade fízika simples ho natureza violénsia doméstika ne’ebé envolve 

arguidu SA hasoru nia feen iha Munisípiu Dili. 

 

Akuzasaun Prokuradór 

Prokuradór akuza arguidu katak iha 3 Setembru 2024, maizumentu iha oras tuku 21:41 kalan, iha 

arguidu no ofendida sira nia kost, arguidu lori fiu catok nian baku ba iha ofendida nia kidan, 

nune’e rezulta mean no moras.  

 

Arguidu mós lori nia liman sikun fai dala tolu ba iha ofendida nia kotuk laran no tebe dala ida 

kona iha ofendida nia kabun hodi rezuta moras iha ofendida nia kotuk laran no kabun.  

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

 

Produsaun ba prova sira 

Durante julgamentu arguidu konfesa integralmente ba faktu sira iha akuzasaun, arrepende nia 

hahalok no deklara katak hafoin akontesementu ne’e arguidu husu deskulpa ba ofendida no sira 

di’ak malu fali no arguidu mós promete sei la halo tan iha futuru. 

Ofendida konfirma hotu faktu sira iha akuzsaun no deklarasaun arguidu nian kona-ba arguidu 

husu ona deskulpa no sira di’ak malu fali ona. 

 

Alegasaun finál 

Prokuradór konsidera arguidu provadu komete krime ofensa ba integridade fízika simples ho 

natureza violénsia doméstika hanesan iha akuzasaun hasoru nia feen, tanba ne’e husu ba tribunál 

atu kondena arguidu ho pena multa. 

 

Defeza iha nia alegasaun konkorda ho alegasaun prokuradór nian tanba arguidu konfesa, 

arrepende nia hahalok no di’ak malu ona ho ofendida. 

 



Desizaun  

Hafoin halo avaliasaun ba faktu sira hotu, tribunál konvensidu katak arguidu provadu prátika 

krime ofensa ba integridade fízika simples ho natureza violénsia doméstika bazeia ba faktu sira 

ne’ebé deskreve iha akuzasaun prokuradór nian hasoru ofendida. 

 

Bazeia ba faktu provadu sira no tetu mós sirkunstánsia hotu-hotu ne'ebé asosiadu ho krime ne'e, 

tribunál konklui hodi kondena arguidu ho pena prizaun fulan haat suspende nia ezekusaun ba 

tinan ida. 

8. Krime ofensa ba integridade fízika simples ho natureza VD  

 

Nú. Prosesu    : 0005/23.DIATR 

Kompozisaun Tribunál : Singulár 

Juisa     : Dra. Ana Paula Fonseca 

Prokuradór   : Dr. Aderito Tilman 

Defeza    : Dr. Jermano Ramos 

Desizaun   : Pena multa US$30.00 

Iha 09 Juñu 2025, Tribunál Judisiál Primeira Instánsia Dili, Prezide leitura sentensa ba kirme 

ofensa ba integridade fízika simples ho natureza violénsia doméstika, ne’ebé envolve arguidu BF 

hasoru nia feen, iha Munisípiu Dili.  

Akuzasaun Prokuradór 

Prokuradór akuza katak ofendida ho arguidu moris hamutuk hanesan feen ho la’en dezde tinan 

1997, iha oan na’in lima no ekonomikamente ofendida dependensia ba arguidu. Katak iha 13 

Agostu 2023, iha oras tuku 15:00 lokraik, iha Atauro, arguidu hodi fatuk tuda kona iha ofendida 

nia kelen sorin karuk, tebe dala ida kona iha ofendida nia kanotak sorin karuk. Agresaun ne’e 

rezulta ofendida sofre moras iha kelen karuk, no moras iha kanotak sorin karuk. 

 

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa konjuga ho artigu 2, 3(a) 35 (b) no 36 LKVD. 

Produsaun ba prova sira   

Iha julgamentu, arguidu konfesa integralmente ba faktu hotu iha akuzasaun. Maibé arguidu 

haktuir tan katak motivu hosi problema ne’e tanba arguidu la aseita ofendida ba partisipa festa 

joventude nian, ikus mai ofendida ho arguidu diskute malu mak arguidu nervozu halo agresaun 

refere iha akuzasaun hasoru ofendida. Mezmu nune’e, arguidu deklara katak arrepende nia 

hahalok no sei la repete nia hahalok iha futuru. Arguidu mós deklara katak hafoin akontesementu 

ne’e to’o agora arguidu la baku tan ona ofendida, sira kontinua moris hamutuk hanesan feen ho 

la’en, depoisde akontesimentu ne’e liu loron 2 di’ak malu kedas no foin primeiravés mai hatan 

iha tribunál. 

 

Tribunál deside la rona deklarasaun ofendida tanba arguidu konfesa integralmente ba faktu sira 

iha akuzasaun.  

 



Alegasaun finál 

Prokuradór iha nia alegasaun konsidera arguidu provadu prátika krime ofensa ba integridade 

fizika simples ho natureza violénsia doméstika tuir akuzasaun prokuradór nian hasoru ofendida. 

Mezmu sira di’ak malu ona maibé atu halo prevensaun, prokuradór husu ba tribunál atu kondena 

arguidu ho pena suspensaun. 

   

Entretantu defeza iha nia alegasaun husu ba tribunál atu kondena arguidu ho pena ne’ebé kmaan, 

tanba arguidu konfesa integralmente ba faktu hotu, di’ak malu ona no arrepende nia hahalok no 

promete iha futuru sei la repete nia hahalok ne’e hasoru ofendida. 

Desizaun 

Depoisde avalia faktu hotu, tribunál konsidera faktu hotu provadu bazeia ba konfisaun arguidu 

nian. Bazeia ba faktu provadu hirak ne’e no tetu mós ho sirkunstánsia hotu-hotu ne’ebé haleu 

krime ne’e, tribunál konklui prosesu ne’e no kondena arguidu ho pena multa US$30.00 ne’ebé 

arguidu sei selu sentavus 0.50 kada loron, durante loron 60. Tribunál mós fiksa pena 

alternativa durante loron 40 prizaun, bainhira arguidu la kumpri pena multa refere. 

 

9. Krime ofensa ba integridade fízika simples ho danu simples 

 

Nú. Prosesu    : 0292/24. DIDIL 

Kompozisaun Tribunál : Singulár 

Juis     : Dr. Ivan Jose Suritay Patricinio Antonino 

Prokuradór   : Dr. Luis Hernany Rangel da Cruz 

Defeza    : Dr. Sergio Dias Quintas 

Desizaun   : Omologa pedidu dezisténsia keixa 

 

Iha 09 Juñu 2025, Tribunál Judisiál Primeira Instánsia Dili, prezide leitura sentensa ba krime 

ofensa ba integridade fízika simples ho danu simples, ne’ebé envolve arguidu LS hasoru 

ofendidu FA, iha Munisípiu Dili. 

Akuzasaun Prokuradór 

Prokuradór akuza katak iha 26 Outubru 2024, iha oras tuku 15:00 lokraik, momentu ne’eba 

arguidu baku rahun tiha ofendidu nia Sanyo hodi dada bee ba uma. Sanyo bee ne’ebé arguidu 

estraga ho nia folin US$150.00. Bainhira baku halo rahun ka estraga tiha ofendidu nia Sanyo 

refere, arguidu mós tuku dala ida iha ofendidu nia inus kauza moras no raan sai no halo ofendidu 

monu kedas ba rai no rezulta ofendidu sofre kanek no moras. 

 

Problema ne’e akontese bainhira ofendidu hakilar arguidu hodi dehan arguidu milisia, mauhu no 

na’ok ten ho nune’e maka arguidu nervozu hodi halo agresaun ne’e. Agresaun ne’e rezulta 

ofendidu sofre moras, kanek iha inus no ain tanba hetan tuku ho liman hosi arguidu. 

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa no artigu 258 KP kona-ba danu simples ho 

moldura penál to’o tinan 3 ka multa. 

 



Produsaun ba prova sira 

Antes produsaun ba prova, tribunál bazeia ba artigu 262 KPP halo tentativa konsiliasaun. Iha 

tentativa konsiliasaun ne’e ofendidu hakarak deziste nia keixa hasoru arguidu no arguidu mós 

konkorda tanba depois de akontesimentu ne’e arguidu ho ofendidu halo ona akordu no arguidu 

hakarak hadia ka hola foun Sanyo ne’ebé nia halo aat.   

 

Alegasaun finál  

Prokuradór iha nia pozisaun, konkorda ho dezisténsia keixa hosi ofendidu no husu ba tribunál atu 

omologa, tanba ofendidu ho arguidu di’ak malu ona. 

 

Alende ne’e defeza mós konkorda ho pedidu dezisténsia keixa hosi arguidu no ofendidu, nune’e 

husu ba tribunál atu omologa, tanba parte rua konkorda dame malu ona. 

Desizaun 

Hafoin rona dezisténsia keixa hosi ofendidu no pozisaun prokuradór no defeza, tribunál konklui 

no omologa akordu ne’e no ho konsekuensia absolve arguidu hosi krime ne’e. 

 

10. Krime ofensa ba integridade fízika simples  

 

Nú. Prosesu    : 0336/24.PDDIL 

Kompozisaun tribunál  : Singulár 

Juisa     : Dra. Zulmira A. Barros da Silva 

Prokuradór    : Dr. Gustavo A. M. da Silva 

Defeza    : Dr. Manuel Sarmento 

Desizaun    : Omologa pedidu dezisténsia keixa 

 

Iha 9 Juñu 2025, Tribunál Judisíal Primeira Instánsia Dili, prezide julgamentu tentativa 

konsiliasaun ba krime ofensa ba integridade fízika simples ne'ebé envolve arguidu HAM, VA, 

DS hasoru ofendidu DDG no RSdS, iha Munisípiu Dili. 

Akuzasaun Prokuradór 

Prokuradór akuza katak iha 28 Juñu 2024, iha oras tuku 14:00 lokraik, ofendidu na’in rua sukat 

hela rai atu halo uma. Arguidu sira ba ho ema barak, diskute malu ho ofendidu sira, arguidu 

HSM lori paralon mangeira hodi baku dala ida kona iha ofendida DDG nia kakorok, arguidu VS 

hakuak metin ofendidu RSdS nune’e arguida DS tuku dala ida iha ofendidu RSdS nia hirus 

matan, hafoin arguidu VS lori fatuk tuda ofendidu RSdS ninia ain.  

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa. 

Produsaun ba prova sira 

Antes produsaun ba prova, tribunál halo tentativa konsilisaun no iha tentativa konsiliasaun ne'e, 

ofendidu sira hakarak di’ak malu fali ho arguidu sira no dada fali nia kazu hasoru arguidu tanba 

sira família no antes ne'e sira di’ak malu ona. Arguidu sira mós konkorda ho dezisténsia keixa 

hosi ofendida sira no perante tribunál kaer-liman ho ofendidu sira no sira di’ak malu fali. 

 



Alegasaun finál 

Pozisaun prokuradór no defeza nian konkorda ho dezisténsia keixa hosi ofendidu sira no husu ba 

tribunál atu omologa dezisténsia keixa ne’e. 

Desizaun 

Hafoin rona dezisténsia keixa hosi ofendidu no pozisaun prokuradór no defeza, tribunál konklui 

no omologa akordu ne’e no ho konsekuensia absolve arguidu hosi krime ne’e. 

 

11. Krime koasaun seksuál  

 

Nú. Prosesu    : 0102/22.DIDIL 

Kompozisaun Tribunál  : Koletivu 

Juis     : Dra. Jumiaty Maria Freitas Dr. José Gonçalves no Dr. José 

                                                  Quintão Soares Celestino 

Prokuradór   : Dr. Pedro Batista 

Defeza    : Dr. João de Carvalho 

Desizaun   : Pena prizaun tinan 2 suspende ba tinan 3 

Iha 10 Juñu 2025, Tribunál Judisiál Primeira Instánsia Dili, prezide leitura akordaun ba krime  

koasaun seksuál ne’ebé envolve arguidu JMdS hasoru ofendida, iha Munisípiu Dili. 

Akuzasaun Prokuradór 

Prokuradór akuza katak iha 13 Juñu 2022, iha oras tuku 17:30 lokraik, ofendida ba sosa bee masa 

galon ida iha kios atu lori ba uma. Bainhira ofendida lao hosi dalan atu ba uma, ofendida mós 

hasoru arguidu iha hotu dalan klot ne’e.  

 

Iha momentu ne’e ofendida tutur hela bee iha ulun no ofendida nia liman rua mós kaer netik hela 

masa galon refere, tanba dalan klot, arguidu la fó fatin ba ofendida atu liu. Hafoin arguidu lori 

liman rua hodi tahan netik ofendida no komesa tolok aat hasoru ofendida. Bainhira tolok tiha 

ofendida, arguidu kaer ofendida nia susun rua hodi dada, halo ofendida hakfodak no hakilar hodi 

husik tiha bee masa galon refere monu ba rai hodi rezulta masa galon mós rahun/nakfera. 

Aktu ne’e rezulta ofendida sente ta’uk, moe no sente lakon nia dignidade no naran diak nu’udar 

ema kabe-nain. 

Prokuradór akuza arguidu kontra artigu 171 KP kona-ba koasaun seksuál ho nia moldura penál 

tinan 2 to’o tinan 8. 

 

Produsaun ba prova sira 

Iha julgamentu arguidu konfesa parsialmente ba faktu sira iha akuzasaun katak faktu balun loos 

no balu la loos. Arguidu deklara katak nia la ka’er ofendida nia susun, maibé arguidu satan netik 

dalan ba ofendida atu ofendida labele liu no arguidu deklara katak nia tolok duni ofendida. 

Alende ne’e arguidu mós deklara katak nia lori liman rua hodi tahan deit ofendida mak ofendida 

basa arguidu. Arguidu mós deklara katak momentu akontesimentu ne’e nia ho kondisaun lanu 

tanba hemu tua agua bot rua no hemu mesak. Arguidu deklara katak sira di’ak malu ona no halo 



ona deklarasaun dame no promete futuru la repete tan nia hahalok refere. Arguidu mós deklara 

katak antes ne’e sira la iha problema. 

 

Ofendida konfirma hotu faktu sira iha akuzasaun no deklara katak momentu akontesimentu ne’e 

ofendida ba sosa bee galon ida iha kios no tutur hela atu lori ba uma mak arguidu hamrik hela iha 

dalan klot. Bainhira ofendida atu liu arguidu taka dalan no kaer ofendida nia faru hodi rasta ba 

oin nian no nia liman komesa kona ofendida nia susun parte karuk. Ofendida hasai arguidu nia 

liman no basa dala ida iha arguidu nia hasan no bee galon refere monu no nakfera.  

Ofendida deklara katak sira di’ak malu ona no halo ona akordu ida atu ba futuru arguidu la bele 

halotan hahalok hanesan hasoru ofendida. Ofendida mós deklara katak altura ne’eba arguidu ho 

kondisaun lanu no momentu akontesimentu ne’e ema la haree. Ofendida sente ta’uk no moe ba 

hahalok arguidu nian ne’e no deklara katak arguidu foin primeiravés halo hahalok ne’e hasoru 

ofendida. 

Alegasaun finál  

Prokuradór haktuir katak arguidu nega katak nia la kaer ofendida nia susun, maibé ofendida iha 

nia deklarasaun konfirma faktu hotu katak arguidu konsege lori liman kaer duni ofendida nia faru 

rasta no liman kona ofendida nia susun parte karuk. Arguidu nia hahalok ne’e halo ofendida 

sente moe no ta’uk no liuliu nu’udar kaben nain, tanba ne’e husu ba tribunál atu kondena arguidu 

ho pena minimu hosi krime ne’e. 

Entretantu, defeza iha nia alegasaun husu ba tribunál atu absolve arguidu hosi krime ne’e tanba 

arguidu deklara katak nia ho kondisaun lanu mak kaer ofendida nia faru no tolok. Deklarasaun 

arguidu nian ne’e konfirma ho deklarasaun ofendida nian katak arguidu ho lanu no kaer ofendida 

nia faru mak liman kona ofendida nia susun. Signifika katak arguidu laiha intensaun no altura 

ne’ebá arguidu lanu tanba ne’e defeza intende katak arguidu nia aktu ne’e la priense elementu 

krime koasaun seksuál tanba ne’e husu absolvisaun. 

Desizaun 

Depois avalia faktu sira hotu, tribunál konsidera faktu sira iha akuzasaun ne’e provadu hotu, 

maski arguidu nega faktu balun, maibé tribunál fiar ba deklarasaun ofendida nian. Bazeia ba 

faktu provadu sira ne’e no tetu sirkunstánsia hotu ne’ebé haleu krime ne’e, tribunál konklui 

prosesu ne’e no kondena arguidu ho pena prizaun tinan 2 suspende ba tinan 3. 

 

12. Krime tentativa inséndiu  

 

Nú. Prosesu    : 0003/22.DICMR 

Kompozisaun Tribunál  : Koletivu 

Juis     : Dra. Jumiaty Maria Freitas Dr. José Gonçalves no Dr. José  

                                                  Quintão Soares Celestino 

Prokuradór    : Dr. Pedro Batista 

Defeza    : Dr. João Ribeiro 

Desizaun   : Pena prizaun fulan 6 suspende ba tinan 1 



 

Iha 10 Juñu 2025, Tribunál Judisiál Primeira Instánsia Dili, Prezide leitura akordaun ba krime  

tentativa inséndiu ne’ebé envolve arguidu MACN hasoru ofendidu ABM, iha Munisípiu Dili. 

Akuzasaun Prokuradór 

Prokuradór akuza katak iha 1 Janeiru 2022, iha oras tuku 8:00 kalan, arguidu ho nia família iha 

uma laran iha Bemori Dili, arguidu foti gazoliña botir ida, iskeru no kamizola ida ba iha ofendidu 

nian uma. Bainhira to’o iha ofendidu nia uma, arguidu fakar gazolina iha varanda parte ofendidu 

nia uma oin.  Depois arguidu atu sunu gazoliña refere ho iskeru ne’ebé nia lori hela, maibé nia la 

konsege sunu tanba hetan intervensaun (hapara) hosi RPSM, ne’ebé altura ne’e tebe arguidu 

ninia liman halo eskeru monu ba rai.  

 

Arguidu iha intensaun hakarak sunu uma, sunu mobiliáriu no sasán sira iha uma laran, maibé la 

konsege tanba hetan impedimentu, arguidu atua ho livre deliberadamente no ho konsénsia hatene 

katak fakar gazoliña ba varanda no sunu ho iskeru ne’e bele hamusu inséndiu. Maske nune’e 

arguidu hakarak mantein hahalok hanesan ne’e.  Aktu arguidu nian ne’e la atinje objetivu tanba 

iha intervensaun. Arguidu mós hatene katak hahalok hanesan ne’e hetan kastigu tuir lei maibé 

nia hakarak halo. 

Prokuradór akuza arguidu kontra artigu 263 KP kona-ba inséndiu alinea (1) ho moldura penál 

tinan 2 to’o tinan 8 prizaun no kontra artigu 23 KP tentativa ho artigu 24 tentativa nia 

punibilidade alinea (1) KP. 

Produsaun ba prova sira 

Iha prosesu julgamentu, arguidu konfesa faktu integralmente iha akuzasaun no deklara katak  

arrepende ninia hahalok no di’ak malu ona ho ofendida. Arguidu deklara katak momentu 

akontesimentu ne’e arguidu ho kondisaun lanu tanba hemu tua tui-tuir malu iha loron rua nia 

laran to’o loron akontesimentu.   

 

Ofendidu iha nia deklarasaun konfirma hotu faktu sira iha akuzasaun no deklara katak koñese 

arguidu hanesan subriñu no hela viziñu no akontesementu ne’e la hamosu prezuiju ruma.  

Ofendidu deklara mós katak motivu akontesimentu ne’e tanba arguidu ho kondisaun lanu, 

arguidu ho ofendidu di’ak malu ona no husu ba arguidu atu labele repete tan hahalok hanesan 

ne’e iha futuru.  

Alegasaun finál 

Iha alegasaun, prokuradór haktuir katak iha prosesu julgamentu arguidu konfesa integralmente 

ba faktu hotu iha akuzasaun, arguidu nia hahalok ne’e bele hamosu prejuizu ne’ebé bo’ot tanba 

lori gazoliña no iskeru ida tenta atu sunu duni ofendidu nia uma, maibé la konsege tanba hetan 

intervensaun no impedimentu hosi ema seluk. Ho faktu sira ne’e hotu, prokuradór husu ba 

tribunál atu aplika pena suspensaun ba arguidu no husu atu labele rejistu iha rejistu kriminál 

tanba arguidu eskola hela. 

 

Entretantu parte defeza nia alegasaun haktuir katak iha prosesu julgamentu arguidu konfesa 

integralmente ba faktu sira hotu no arguidu deklara katak nia mak lori duni gazoliña no iskeru  



ida ho intensaun atu ba sunu duni maibé la konsege tanba hetan intervensaun (hapara) hosi nia 

kolega ida nune’e la hamosu prejuizu ruma ba ofendidu, Arguidu mós deklara katak iha altura 

ne’e nia lanu, arguidu ho ofendidu iha relasaun família no antes ne’e sira dame malu ona ho 

razaun sira ne’e hotu, defeza husu ba tribunál atu fó pena multa ba arguidu. 

Desizaun 

Depoisde avalia faktu hotu, tribunál prova katak arguidu provadu prátika krime tentativa 

inséndiu tuir akuzasaun prokuradór nian. Bazeia ba faktu provadu sira ne’e no tetu mós ho 

sirkunstánsia hotu-hotu ne’ebé iha, tribunál konklui kondena arguidu ho pena prizaun fulan 6 

suspende nia ezekusaun ba tinan 1. 

 

13. Krime ofensa ba integridade fizika simples ho natureza VD 

 

Nú. Prosesu   : 0514 /23.DICMR 

Kompozisaun Tribunál : Singulár 

Juisa    : Dra. Francisca Cabral 

Prokuradór   : Dr. Napolião Soares da Silva 

Defeza    : Dr. José da Silva  

Desizaun   : Pena multa US$30.00 

 

Iha 16 Juñu 2025, Tribunál Judisiál Primeira Instánsia Dili, prezide julgamentu ba krime ofensa 

ba integridade fízika simples ho natureza violénsia doméstika ne’ebé envolve 

arguidu  LMdA  hasoru nia feen, iha Munisípiu  Dili. 

Akuzasaun Prokuradór  

Prokuradór akuza katak iha 27 Jullu 2023, iha oras tuku 10.00 dadeer, mosu diskusaun entre 

arguidu ho ofendida no arguidu basa dala ida iha ofendida nia kotuk laran no kontinua tuku dala 

rua iha ofendida nia kotuk laran nune'e rezulta bubu no moras. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa konjuga ho artigu 2, 3 (a), 35 (b) no 36 LKVD.  

Produsaun ba prova sira  

Arguidu deklara katak nia basa deit dala ida iha ofendida nia hasan parte loos, tanba antes ne'e 

sira diskuti malu no ofendida mak basa uluk dala ida iha arguidu nia hasan nune'e arguidu mós 

nervozu hodi basa ofendida. Entretantu kona-ba tuku iha kotuk laran arguidu rejeita kona-ba 

faktu ne’e no deklara nia la tuku. 

 

Arguidu mós deklara katak hafoin akontesementu refere sira hela separadu durante fulan haat (4) 

no depois família rezolve no fó sala arguidu no arguidu fó bibi ida no tua jerigen ida ba família 

ofendida nian no sira di’ak malu fali. 

Tribunál la konsege rona ofendida tanba ofendida ba tiha ona eskola iha rai liur. 

Alegasaun finál  

Iha alegasaun finál prokuradór nian haktuir katak mezmu arguidu konfesa parsiál maibé arguidu 

provadu basa ofendida tanba ne'e atu halo prevensaun, prokuradór husu ba tribunál atu aplika 

pena multa US$45.00 ne’ebé arguidu  sei selu  durante períodu loron 90. 



 

Enkuantu, defeza husu ba tribunál atu aplika pena multa tuir arguidu nia kondisaun ekonomia 

tanba arguidu konfesa parsiál, arrepende, kolabora no di’ak malu ona ho ofendida. 

Desizaun 

Hafoin halo avaliasaun ba faktu sira hotu, Tribunál prova katak arguidu provadu basa dala ida 

iha ofendida nia hasan parte loos.  

 

Entretantu ba faktu ida kona-ba tuku iha ofendida nia kotuk laran ne’e la prova tanba arguidu 

deklara katak nia so basa deit dala ida. Tribunál fiar deklarasaun arguidu nian ne’e tanba laiha 

prova seluk atu prova akuzasaun prokuradór nian. 

Bazeia ba faktu provadu sira no tetu sirkunstánsai hotu-hotu ne’ebé haleu krime ne’e, tribunál 

konklui kondena arguidu ho pena multa US$30.00 durante períodu loron 60, no kada loron 

arguidu selu 0.50 sentavus. Tribunál mós aplika pena alternativa loron 20 prizaun bainhira 

arguidu la kumpri pena multa ne’e. 

14. Krime omisídiu neglijente  

Nú. Prosesu    : 1112/24. TRDIL 

Kompozisaun Tribunál  : Singulár 

Juisa     : Dra. Zulmira Barros  

Prokuradór    : Dr. Osorio de Deuz  

Defeza    : Dr. João de Carvalho 

Desizaun    : Pena prizaun tinan 2 suspende ba tinan 3 no selu  

                                                  indemnizasaun sivíl 

  

Iha 17 Juñu 2025, Tribunál Judisiál Primeira Instánsia Dili, prezide julgamentu leitura sentensa 

ba krime omisídiu neglijente ne'ebé envolve arguidu SWRdS hasoru ofendidu DGB, iha 

Munisípiu Dili. 

 

Akuzasaun Prokuradór 

Prokuradór akuza arguidu katak iha 23 Novembru 2024, iha oras tuku 1 madrugada, polísia 

tranzitu Dili simu informasaun hosi Delta Base katak iha asidente tráfiku iha Postu Polísia 

Tranzitu Kaikoli/ Ministériu Justisa nia oin. Hafoin simu tiha informasaun, polísia tranzitu mós 

desloka kedas ba iha fatin akontesimentu refere. Bainhira polísia sira to’o ba, sira haree kareta 

tula kontentor ho xapa matrikula A. 53.889 TL, ne’ebé arguidu mak lori no tula kontentor ida 

hosi dirasaun Kuartel Jerál PNTL Kaikoli nian no ofendidu (matebian) lori motorizada CRF ho 

xapa matrikula U. 3405 TL hosi dirasaun tribunál foun Kaikoli nian tun-ba. 

  

Iha diagrama ne’ebé polísia tranzitu sira halo, pozisaun motor ofendidu (matebian) nian liu tiha 

ona riska mutin hafahe estrada klaran ba dirasaun Pateo nian mak arguidu nia kareta tama ba 

soke kedas ofendidu nia motorizada ninia kotuk rezulta ofendidu nia motorizada monu sai ba iha 

portaun PCIC nia oin ho distansia metro 20, sentimu 70. 

  

Konforme deskrisaun faktu sira hosi tranzitu nian katak ofendidu la uza kapasete no halai ho 

velosidade maka’as. Bainhira tranzitu sira to’o iha fatin akontesimentu, ofendidu ema transporta 



ona ba Ospitál Nasionál Guido Valadares tanba kondissaun kritiku no bainhira to’o iha ospitál 

ofendidu hakotu iis. 

  

Prokuradór akuza arguidu kontra artigu 140 KP kona-ba krime omisídiu neglijente ho moldura 

penál to’o tinan 4 prizaun.    

  

Produsan ba prova sira 

Durante julgamentu arguidu konfesa integrál ba faktu sira iha akuzasaun prokuradór katak nia 

tula kontainer mamuk hosi Hera atu ba tula sasan nune’e nia halai ho velosidade aas (80km/h. 

Arguidu mós deklara katak iha kalan ne’e lampu sinais tranzitu la funsiona no iha altura ne’eba 

iha motor rua mak halai tuir malu. Motor ida fali ne’e banhira arguidu ho kareta tesik ba, motor 

refere para tiha ona nune’e arguidu hanoin sira hotu para maibé afinal ofendidu kontinua halai ho 

velosidade aas no korta arguidu nune’e arguidu la biban trava no soke kedas ofendidu nia motor 

kotuk halo ofendidu monu. Bainhira soke tiha arguidu para ba haree maibé motor rahun no 

ofendidu mós nia isin kanek hotu no raan barak iha ulun nune’e kareta ida mak tula ba iha 

ospitál. 

 

Arguidu mós deklara katak hafoin asidente ne’e, sira ba rezolve tuir família no arguidu nia 

kompañia hola fali motor foun ida hodi troka ofendidu nia motorizada no kontribui ba seremonia 

funebre ho osan US$5,000.00. 

 

Iha depoimentu testemuña SACL ba tribunál katak nia la koñese arguidu maibé motor ne'ebé 

ofendidu (vítima) lori ba hetan asidente ne'e testemuña ninia motorizada. Testemuña ho ofendidu 

hanesan primo, iha altura ne'ebá ofendidu husu atu empresta motor nune'e testemuña mós fó deit 

nia motor no lakleur nia rona dehan Demetrio hetan asidente iha Kaikoli maibé testemuña la ba 

haree tanba kalan ona no transporte laiha. 

  

Testemuña mós deklara katak nia motor refere arguidu nia kolega sira ba selu fali ona ho motor 

foun ba testemuña. Entretantu kona-ba osan US$5,000.00, iha akordu ne'e testemuña la iha 

koñesementu tanba família matebian sira mak simu. 

  

Testemuña EdS iha nia deklarasaun deklara katak iha altura akontesementu ne'e nia mak 

reprezenta kompañia Perfeito LDA ba halo akordu ho família matebia nian no iha akordu ne'e 

parte família konkorda atu arguidu bele selu fali motor foun ida no osan ba sermonia funebre 

matebian nian no ai-funan nune'e kompañia hosi arguidu nian hola motor foun ida ba selu motor 

ne’ebé aat no osan ba seremonia funebre no ai-funan nian hamutuk US$5,000.00. 

  

Testemuña MdS hanesan ofendidu nia maun iha nia deklarasaun, deklara katak hafoin 

akontesementu refere arguidu nia maluk sira iha Kompañia Perfeito ba halo akordu ho família 

matebian no sira rezolve tuir família kompañia fó motor foun ida no osan US$5,000.00 família 

matebian, testemuña mós deklara katak família perdua ona arguidu. 

 

Iha depoimentu testemuña LG nu’udar polísia tranzitu ne’ebé iha altura ne’ebá ho nia kolega sira 

simu informasaun no ba fatin akontesementu hodi halo atuasaun, depoimenta katak sira iha fatin 

akontesementu ne’e iha tuku 24:47 kalan, testemuña deklara katak altura kuandu testemuña ho 

nia kolega sira to’o, ofendidu lori ona ba ospitál.  



  

Testemuña mós depoimenta katak arguidu kondus kareta trontong hosi Dirasaun Edifisiu PNTL 

nia ba no ofendidu hosi Dirasaun Kaikoli Tribunál Rekursu nian mak tun ba no arguidu soke 

ofendidu iha kruzamentu klaran. Ofendidu nia motor monu ba iha Dirasaun Edifisiu PCIC nian. 

Testemuña mós ba konfirma diagrama no foto grafia asidente nian iha autus laran. 

  

Alegasaun finál 

Iha alegasaun, prokuradór mantein nia akuzasaun, mezmu arguidu konfesa, família rezolve ona 

kazu ne'e, maibé atu halo prevensaun iha futuru, husu ba tribunál atu kondena arguidu ho pena 

prizaun tinan 2. 

  

Defeza iha nia alegasaun haktuir katak arguidu la iha intensaun atu soke ofendidu maibé tanba 

asidente. Defeza hatutan katak arguidu konfesa, família rezolve ona kazu ne'e no subtitui ona 

motor foun ida no osan US$5,000.00 família matebian tanba ne'e defeza husu ba tribunál atu tetu 

no dekreta pena suspensaun ba nia kliente. 

 

Desizaun 

Hafoin halo avaliasaun ba faktu sira, tribunál prova katak iha 23 Novembru 2024, iha oras tuku 1 

madrugada, arguidu lori kareta kontentor ida ho sapa matrikula A. 53.889 TL soke ofendidu iha 

edifisiu PCIC Kaikoli nia oin. Tribunál mós provadu katak hosi soke ne’e razulta ofendidu monu 

ho nia motorizada no baku nia ulun ba iha estrada no lori ba Ospitál Nasionál maibé la konsege 

salva no mate. 

 

Tribunál prova katak arguidu nia kompañia ho família ofendidu rezolve ona problema ne’e no 

arguidu troka fali motor foun ida família ofendidu no kompañia ne’ebé arguidu serbisu ba selu 

indemnizasaun hamutuk US$5,000.00. 

  

Bazeia ba faktu provadu sira no tetu sirkunstánsai hotu-hotu ne’ebé produs durante julgamentu, 

tribunál konklui kondena arguidu ho pena prizaun tinan 2 suspende ba tinan 3. Tribunál mós 

kondena arguidu selu kustu judisiáriu US$10.00. 

15. Krime ofensa ba integridade fízika simples ho natureza VD  

 

Nú. Prosesu    : 0310/24 DIDIL 

Kompozisaun Tribunál  : Singulár  

Juisa     : Dra. Zulmira A. Barros 

Pokuradór    : Dr. Osorio de Deuz 

Defeza    : Dr. João de Carvalho 

Desizaun    : Pena prizaun fulan 6 suspende ba tinan 1 

  

Iha 17 Juñu 2025, Tribunál Juidisiál Primeira Instánsia Dili, prezide leitura sentensa ba krime 

ofensa ba integridade fízika simples ho natureza violénsia doméstika ne’ebé envolve arguidu 

AdSS hasoru nia feen, iha Munisípiu Dili.  

 

Akuzaun Prokuradór 

Prokuradór akuza arguidu katak iha 23 Dezembru 2024, maizumenus iha oras tuku 11:00 dadeer, 

arguidu tuku dala rua iha ofendida nia kabaas parte karuk no tebe dala ida iha ofendida nia kotuk 



laran. Kazu ne’e akontese bainhira ofendida haree arguidu manda mensajem liuhosi telefone ho 

feto seluk. Arguidu nia aktu ne’e rezulta moras no bubu iha ofendida nia kabaas no kotuk laran. 

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

Produsaun ba prova sira  

Iha julgamentu, arguidu konfesa integralmente ba faktu iha akuzasaun prokuradór nian, 

arrepende nia hahalok no deklara katak hafoin akontesementu ne’e sira di’ak malu fali no 

kontinua moris hamutuk hanesan feen-la’en. 

 

Entretantu, ofendida mós konfirma akuzasaun prokuradór nian no konfirma mós deklarasaun 

arguidu nian kona-ba di’ak malu ne’e no ofendida mós perdua ona arguidu.  

Alegasaun finál  

Prokuradór konsidera arguidu provadu komete krime ofensa ba integridade fízika simples ho 

natureza violénsia doméstika hasoru nia feen. Mezmu arguidu di’ak malu ona ho ofendida maibé 

tanba sira kontinua moris hamutuk hanesan feen-la’en, nune’e atu halo prevensaun iha futuru, 

husu ba tribunál atu kondena arguidu ho pena ne’ebé apropriadu atu evita arguidu prátika tan iha 

futuru. Iha parte seluk, defeza husu ba tribunál atu konsidera sirkunstánsia atenuante arguidu 

nian no fó pena ne’ebé kmaan ba arguidu.  

 

Desizaun  

Hafoin halo avaliasaun ba faktu sira, tribunál konfirma katak arguidu provadu komete krime 

ofensa ba integridade fízika simples ho natureza violénsia doméstika tuir akuzasaun prokuradór 

nian iha leten. 

 

Bazeia ba faktu provadu sira no tetu sirkunstánsia hotu-hotu ne’ebé iha tribunál konklui kondena 

arguidu ho pena prizaun fulan neen suspende ba tinan ida.  

16. Krime ofensa ba integridade fízika simples  

Nú. Prosesu    : 0335/24.PDDIL 

Kompozisaun Tribunál : Singulár 

Juis     : Dr. Ivan José Suritay Patricinio Antonino 

Prokuradór    : Dr. Luís Hernani Rangel da Cruz 

Defeza    : Dr. Juvinal Dias 

Desizaun   : Omologa pedidu dezisténsia keixa 

 

Iha 16 Juñu 2025, Tribunál Judisiál Primeira Instánsia Dili, Prezide leitura sentensa ba krime 

ofensa ba integridade fízika simples, ne’ebé envolve arguidu BSRS hasoru ofendidu AdBA, iha 

Munisípiu Dili. 

Akuzasaun Prokuradór 

Prokuradór akuza katak iha 14 Outubru 2024, iha oras tuku 20:45 kalan, iha Lahane Oriental 

Dili, momentu ne’eba arguidu uza liman hodi tuku kona dala ida iha ofendidu nia ibun kulit laran 

rezulta kanek no uza save motor nian hodi fai kona iha ofendidu nia hirus matan nune’e rezulta 



kanek. Konsekuensia hosi arguidu nia hahalok ne’e halo ofendidu sinte moras no kanek iha ibun 

kulit no kotuk laran tanba hetan tuku no fai ho save hosi arguidu. 

 

Kazu ne’e akontese bainhira arguidu insulta ofendidu nia ferik oan ho naran CPS, nune’e 

ofendidu ba husu tuir arguidu iha Taibesi.  

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa. 

Produsaun ba prova sira 

Bazeia ba artigu 262 KPP kona-ba tentativa konsiliasaun, nune’e antes halo produsaun ba prova, 

tribunál halo tentativa konsiliasaun. Iha tentativa konsiliasaun ne’e, ofendidu hakarak deziste nia 

keixa hasoru arguidu, maibé ho kondisaun katak arguidu sei la repete fali nia hahalok hanesan 

hasoru ofendidu iha futuru. Arguidu aseita ho kondisaun ne’e no promete sei la repete tan 

hahalok hanesan hasoru ofendidu iha futuru.  

 

Alegasaun finál  

Prokuradór iha nia pozisaun, konkorda ho dezisténsia keixa hosi ofendidu no husu ba tribunál atu 

omologa. Alende ne’e defeza mós konkorda ho dezisténsia keixa hosi ofendidu nian ne’e, husu 

ba tribunál atu omologa. 

 

Desizaun 

Bazeia ba akordu dezisténsia keixa hosi ofendida ne’e no akordu ne’ebé parte sira halo, tribunál 

konklui hodi omologa akordu ne’e ho konsekuensia absolve arguidu hosi krime ne’e. 

 

17. Krime ofensa ba integridade fízika simples  

Nú. Prosesu    : 0583/24.PCCIC 

Kompozisaun Tribunál : Singulár  

Juisa     : Dra. Ersilia de Jesus 

Prokuradór   : Dr. Domingos Barreto 

Defeza    : Dr. Manuel Amaral 

Desizaun   : Omologa pedidu dezisténsia keixa 

 

Iha 27 Juñu 2025, Tribunál Judisiál Primeira Instánsia Dili, Prezide leitura sentensa ba krime 

ofensa ba integridade fízika simples, envolve arguidu BdSXC hasoru ofendidu RF, iha Munisípiu 

Dili. 

Akuzasaun Prokuradór 

Prokuradór akuza katak iha 25 Dezembru 2024, iha oras tuku 15:30 lokraik, arguidu baku 

ofendidu ho kadeira masa dala rua iha parte ulun no reen-toos nune’e rezulta kanek no raan sai 

barak. Motivu katak arguidu baku ofendidu tanba antes ne’e ofendidu maka baku uluk arguidu 

nia kolega. Agresaun ne’e rezulta ofendidu hetan kanek iha reen-toos, no tenke halo tratamentu 

mediku iha ospitál.  



Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa. 

Produsaun ba prova sira   

Tanba krime ne’e ho natureza semi-públiku, bazeia ba artigu 106 KP kona-ba krime nia natureza  

no artigu 262 KPP kona-ba tentativa konsiliasaun, tribunál halo tentativa kosilisaun ba parte sira. 

  

Iha tentativa konsiliasaun ne’e ofendida hakarak deziste nia keixa hasoru arguidu no arguidu mós 

konkorda no perante iha juis nia oin arguidu husu deskulpa ba ofendidu no promete sei la repete 

hahalok hanesan hasoru ofendidu iha futuru. 

Alegasaun finál  

Prokuradór iha nia pozisaun, konkorda ho dezisténsia keixa hosi ofendidu ninian no tanba 

arguidu no ofendidu dame malu ona, nune’e husu ba tribunál atu omologa dezisténsia keixa ne’e. 

Defeza mós iha nia pozisaun konkorda ho dezisténsia keixa hosi ofendidu no husu ba tribunál atu 

omologa dezisténsia keixa ne’e.  

 

Desizaun 

Hafoin rona pozisaun prokuradór no defeza nian, tribunál bazeia ba artgiu 216 KPP kona-ba 

renunsia no dezisténsia keixa, tribunál omologa pedidu dezisténsia keixa hosi ofendidu ho 

konsekuansia absolve arguidu hosi krime ne’e. 

 

18. Krime ofensa ba integridade fízika simples ho natureza VD  

Nú. Prosesu    : 0315/21. DICMR 

Kompozisaun Tribunál : Singulár 

Juis     : Dr. José António de Jesus Escurial da Silva 

Prokuradór   : Dr. Luís Hernani Rangel da Cruz 

Defeza    : Dr. Marcal Mascarinhas 

Desizaun   : Pena multa US$60.00 

Iha 22 Juñu 2025, Tribunál Judisiál Primeira Instánsia Dili, Prezide leitura sentensa ba krime 

ofensa ba integridade fízika simples ho natureza violénsia doméstika, ne’ebé envolve arguidu RC 

hasoru nia feen, iha Munisípiu Dili. 

Akuzasaun Prokuradór 

Prokuradór akuza katak iha 13 Juñu 2021, iha oras tuku 21:00 kalan, arguidu tebe iha ofendida 

nia kidan parte karuk no rezulta ofendida tidin kidun ba rai no moras. Bainhira ofendida monu 

hela iha rai arguidu kontinua dulas ofendida nia liman karuk, rezulta moras, hafoin arguidu 

kontinua lori ai-pedasuk ida hodi baku iha ofendida nia ulun dala barak rezulta ofendida sofre 

bubu no moras. Kazu ne’e akontese bainhira arguidu husu osan ba ofendida atu hola sigaru, 

maibé ofendida hatan katak osan laiha ona. Aktu ne’e rezulta ofendida sofre moras iha kidan, 

bubu no moras iha ulun no liman. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa, konjuga ho artigu 2, 3(a), 35(b) no 36 LKVD.  



Produsaun ba prova sira 

Iha prosesu julgamentu arguidu konfesa integralmente ba faktu sira iha akuzasaun no deklara 

katak hafoin fila hosi presta deklarasaun iha polísia, sira diak malu fali. Arguidu deklara 

arrepende ninia hahalok no sei la repete hahalok ne’e iha futuru hasoru ofendida.  

 

Entretantu ofendida kontinua konfirma faktu sira iha akuzasaun no deklara katak depoisde 

akontesementu ne’e nia ba halo tratamentu iha Sentru Saúde Komoro no ba presta deklarasaun 

iha Polísia fila di’ak malu kedas. Ofendida deklara tan katak dame malu ona, agora arguidu la 

baku ona ofendida. 

Alegasaun finál 

Prokuradór konsidera arguidu provadu komete krime hasoru ofendida bazeia ba konfisaun 

arguidu nian no konfirmasaun hosi ofendida ba faktu sira. Arguidu manifesta arrependimentu ba 

ninia hahalok, di’ak malu ona ho ofendida, nune’e husu ba tribunál atu kondena arguidu ho pena 

multa tuir arguidu nia kapasidade ekonomia. 

 

Entretantu defeza husu ba tribunál atu fó pena kmaan ba arguidu tanba arguidu konfesa faktu sira 

iha akuzasaun, foin primeiravés mai hatan iha tribunál no arrepende ninia hahalok. 

Desizaun 

Depoisde avalia faktu sira hotu, tribunál konfirma katak arguidu provadu pratika krime ofensa ba 

integridade fízika simples ho natureza violénsia doméstika tuir akuzasuan prokuradór nian.  

 

Bazeia ba faktu provadu sira ne’e no tetu sirkunstánsia hotu-hotu ne’ebé haleu krime ne’e, 

tribunál konklui prosesu ne’e no kondena arguidu ho pena multa US$60.00 ne’ebé arguidu sei 

selu US$1.00 kada loron durante loron 60. Tribunál mós fiksa pena alternativa durante loron 40 

prizaun, bainhira arguidu la kumpri pena multa refere. 

19. Krime administrasaun danoza 

Nú. Prosesu   : 0250/14.PDDIL 

Kompozisaun Tribunál : Koletivu 

Juis     : Dr. José Quintão, Dr. José Gonsalves no Dra. Jumiaty  

                 Freitas  

Prokuradór    : Dr. Rogerio Viegas Vicente 

Defeza    : Dr. Fernando de Carvalho (Defensor públiku), Dr.  

      Jhon Dun, Dr. Octavio Cardoso, Dr. Fernando do Santos   

      Dr. João Serra no Dr. Marcelo da Rosa (Advogadu   

      Privadu) 

Desizaun    : Absolve  

Iha 25 Juñu 2025 Tribunál Judisiál Primeira Instánsia Dili, prezide leitura akordaun ba krime 

administrasaun danoza ne’ebé envolve arguidu MA, AV, FDN, GP (Matebian), SGDCL, EDCP, 

RDJDS, RFM no arguidu AC hasoru Estadu RDTL, iha Munisípiu Dili.  

Akuzasaun Prokuradór 



Iha 26 Abril 2013, Ministériu Saúde ne’ebé reprezenta hosi Ministru Saúde no hosi kompañia 

PT. Gunung Mas Jaya Sentosa, reprezenta hosi Marketing Manager, hodi asina kontratu rua, ida 

kona-ba fornesimentu materia konsumeveis ho-númeru kontratu RDTL-MS-DNGFA-13-325-C-

0033/SS, ho valor USD 204,917.13. Kontratu ida seluk kona-ba fornesimentu medikamentu ho 

númeru kontratu RDTL-MS-DNFGA-13-325-C-0032A/SS, ho valor USD 497,524.00.  

 

Tuirmai iha 31 Maiu 2013, empreza PT. Gunung Mas Jaya Sentosa, fornese medikamentus no 

materiais konsumiveis tuir kontratu ba iha Ministériu Saúde, tuir relatóriu rezevementu no 

inspesaun. 

Iha 04 Jullu 2013, SAMES entrega fila fali ai-moruk item ida ho naran Magnesium Sulphate 

40% Mg SO4 no 25ml 10.0 gram MgSO4.7H2O, ho kuantidade 3.000 (rihun tolu) ho montante 

osan USD 3,037.50 (dolar amerikanu rihun tolu, tolu nulu resin hitu, sentavus lima nulu), ne'e ba 

iha empreza PT. Gunung Mas Jaya Sentosa, ho razaun tanba la tuir espesifikasaun iha kontratu. 

Iha 04 Jullu 2013, empreza PT. Gunung Mas Jaya Sentosa, hato'o invoice pagamentu ho 

montante USD 494,487.50, ba Ministériu Saude, tanba diminui tiha osan ho montante USD 

3,037.50, hosi montante global kontratu (USD 497,524.00). 

Iha 29 Jullu 2013 no iha 6 Agostu 2013, arguidu AV nu’udar xefi departamentu finansas no 

arguidu MA, nu’udar Direitur Nasionál Gestaun Finanseira no Aprovisionamentu, no Vise 

Ministra Gestaun Apoiu Rekursu, Ministériu Saude, hato'o pedidu pagamentu finál ba iha 

Ministériu Finansas, Dirasaun Jeral Tezoru atu halo pagamentu ba empreza PT. Gunung Mas 

Jaya Sentosa ba kontratu ho montante US$204,917.13 no US$494,486.50, maibé iha pedidu 

refere la mensiona ka la koa redusaun taxa 10% hosi montante pagamentu 2 ne'e. 

Nune'e, iha 14 Outubru 2013, Dirasaun Jeral Tezoru, Ministériu Finansa halo pagamentu finál ba 

kontratu rua, ida kona-ba fornesimentu materia konsume ho valor US$204,917,13, no kontratu 

ida seluk kona-ba fornesimentu medikamentus ho valor US$497,524.00, no la halo redusaun taxa 

ba montante pagamentu kontratu 2 refere, ka efetu pağamentu tuir montante hosi kontratu 2 ne'e, 

ba konta bankaria empreza PT. Gunung Mas Jaya Sentosa. 

Empreza PT. Gunung Mas Jaya Sentosa iha tinan 2013 la loke sede empreza nian iha Timor-

Leste, tanba ne'e empreza refere partisipa iha konkursu projetu sira iha Timor-Leste ho estatutu 

empreza estrangeiru ne’ebé laiha rezidensia iha Timor-Leste.  

Tuir artigu 57 hosi Dekretu-Lei Nú. 08/2008, Lei Trubutaria ne’ebé entrada em vigor dezde tinan 

2008, regula katak kualker ema ka empreza ne’ebé maka la’os rezidensia iha Timor-Leste, maibé 

hetan rendimentu iha Timor-Leste iha obrigasaun tenki koa taxa retensaun 10% hosi montante 

pagamentu iha kontratu nia laran. 

Iha kontratu 2 ne’ebé selebra entre Ministériu Saude ho empreza PT. Gunung Mas Jaya Sentosa, 

estipula katak empreza iha obrigasaun atu sujeita ba kualker taxa hotu-hotu ne’ebé koa ka kobra 

hosi autoridade estadu nian. Maske nune'e, iha pedidu pagamentu husi Ministériu Saúde nomós 



pagamentu ne’ebé efetua hosi Tezoru Ministériu Finansas, la koa taxa retensaun 10% ba empreza 

PT. Gunung Mas Jaya Sentosa. 

Arguidu MA no arguidu AV hatene katak iha kontratu estipula responsabilidade ba empreza PT. 

Gunung Mas Jaya Sentosa tenki sujeita ba dedusaun taxa 10% husi montante pagamentu iha 

kontratu 2 refere. Arguidu sira mós hatene katak tuir funsaun ne’ebé atribui ba sira nia 

kompetensia atu administra no kontrolu, iha obrigasaun atu koa taxa retensaun 10% iha sira nia 

pedidu pagamentu ba Tezoru, Ministériu Finansas. Maibé arguidu sira la halo ida ne'e hodi viola 

intensionalmente regras  kontrolu  jestaun ka atua ho violasaun grave ba sira nia funsaun ne’ebé 

lei atribui, hodi hamósu prejuizu ba Estadu Timor-Leste. 

Alende ne'e, arguidu sira FDN, GP, SGDCL, EDCP, RDJS, RFM, no AC, tuir ida-idak ninia 

funsaun mak simu no verifika pedidu pagamentu hamutuk ho dokumentus anexu sira hanesan 

kontratu, CPV, Invoice, no R&I, ne’ebé submete hosi kada instituisaun estadu nian. 

Arguidu sira ne'e hatene katak sira iha kompetensia atu halo verifikasaun ba pedidu pagamentu 

ne’ebé submete ba iha dirasaun tezoru, Ministériu Finansas hodi verifika katak iha pedidu refere 

koa ona taxa dedusaun impostu ba estadu, ka pedidu pagamentu ne'e kompleta ona ka seidauk, 

inklui mós atu verifika dokumentus sira hotu ne’ebé anexu ho pedidu refere. Bainhira la 

kompleitu maka arguidu sira iha obrigasaun atu devolve hikas fali pedidu pagamentu ne'e ba 

Ministériu refere atu kompleita hafoin bele submete fila fali ba iha dirasaun jerál tezoru hodi 

halo prosesu pagamentu. 

Nune'e, arguidu FDN, GP, SGDCL, EDCP, RDJS, RFM, no AC, la halo sira nia obrigasaun, 

tanba viola intensionalmente regra kona-ba kontrolu ka jestaun ka atua ho violasaun grave ba sira 

nia dever, hodi hamósu prejuizu ba estadu.  

Arguidu sira hotu ho livre vontade prátika sira nia konduta hirak ne'e hodi viola gravemente sira 

nia dever hodi hamósu prejuizu ba Estadu Timor-Leste ho montante global US$69,939.00, (dolar 

amerikanu rihun neen nulu resin sia, atus sia tolu nulu resin sia). Arguidu sira mós hatene katak 

sira nia konduta hirak ne'e lei bandu no sei hetan punisaun tuir lei penál, maibé arguidu sira la fó 

importansia hodi hamósu rejultadu ne’ebé mak arguidu sira mak tenki responsabiliza ba aktu 

hirak ne'e. 

Ho hahalok sira ne'e, konstitui arguidu sira nu'udar autor materiál ho forma konsumadu ba krime 

administrasaun danoza ne’ebé previstu no punidu iha art. 274 n. 2, hosi Kódigu Penál. 

Produsaun ba prova sira 

Iha julgamentu, arguidu AV hanesan Xefe Departementu Finansa iha Ministériu Saúde deklara 

katak kona-ba koa taxa 10% ne’e ministériu finansa mak iha kompetensia atu ko’a. Arguidu nia 

serbisu mak halo verifikasaun ba dokumentu hanesan kontratu, invoice, relatóriu R&I ho 

dokumentu legál kompañia nian, kontratu sira ne’e aprozionamentu mak prepara no arguidu hein 



verifika deit. Kuandu dokumentu sira ne’e verifika hotu lori ba iha ministériu finansa no 

normalmente ba mak dokumentu ruma sei sala ministériu finansa fó fila fali dokumentus.  

Tuir arguidu MA nu’udar Diretór Nasionál Jestaun Finansa no Aprozionamentu deklara katak 

faktu balun loos no balun laloos. Nia esplika katak antes ne’e iha 2015 konsolida dokumentu ba 

iha ministériu finansa mak halo pagamentu, no formatu sira ne’e ministériu finansa mak prepara 

no ministériu saúde prenxe deit. Pedidu pagamentu ministériu finansa mak prepara no arguidu 

asina mak lori ba fali ba iha finansa. Kazu akontese mak foin iha koñesementu ba Lei Tributaria, 

kona-ba koa taxa 10% ministériu finansa mak iha kompetensia. 

Arguidu deklara tan katak ministra mak asina kontratu ho kompañia, arguidu elabora deit maka 

kontratu no kompañia mak iha obrigasaun ko’a taxa 10% ba estadu liuhosi Ministériu Finansa, 

no agora mak koa taxa desentraliza ona mai iha kada ministériu. Osan atu koa ba iha pagamentu 

taxa iha kompañia nia konta Bankaria sira mak selu ba taxa 10%, arguidu primeiravés mai iha 

tribunál. 

Arguidu FDN nu’udar funsionáriu iha Dirasaun Tezoru deklara katak nia serbisu iha ministériu 

finansa, arguidu nia deskrisaun serbisu mak simu chek list dokumentu ne’ebé mak kada 

ministériu haruka mai iha finansa hanesan QR, pedidu, invoice no kontratu kompañia nian. 

Arguidu deklara katak konteudu hosi dukumentu sira ne’e arguidu laharee tanba ida ne’e la’os 

nia kompetensia no kona-ba selu taxa arguidu laiha kompetensia atu ko’a, arguidu foin  

primeiravés mai hatan iha tribunál. 

Arguida SGDCL nu’udar funsionáriu iha Tezoru iha nia deklarasaun haktuir katak nia serbisu 

iha ministériu finansa mak registu dokumentu no iha sistema hosi front office, hare’e ba 

dokumentus hanesan konta bankaria kompañia nian no asinatura hosi diretór kompañia, kuandu 

hatama hotu sistema maka haruka ba xefe departamentu pagamentu nian atu aprova. Kona-ba 

ko’a taxa arguida hatene mak iha rai laran nian hanesan konstrusaun, konsultan, dezeñu no 

salariu. Iha parte seluk arguida deklara katak momentu ne’eba nia la iha koñesimentu kona-ba 

ko’a taxa 10% hosi kompañia internasionál tanba ne’e informasaun ka sosializasaun la iha.  

Arguida deklara foin primeiravés mai iha tribunál. 

Arguida EDCP deklara katak serbisu iha Ministériu Finansa nu’udar administrasaun iha 

Gabinete Diretór Jeral Tezoru. Nia knaar serbisu mak simu dokumentus hanesan kreditu advise, 

kontratu TPO no konta bankaria registu iha sistema no entrega ba Diretór Jerál atu haree 

montante osan hanesan ho kontratu TPO nia laran, hafoin asina no lori ba iha Banku Sentral atu 

halo pagamentu, arguida laiha kompetensia atu ko’a taxa 10%. 

Arguida RDJS nu’udar Xefe Departamentu Ezekusaun Orsamentu Tezoru, iha nia deklarasaun 

deklara katak serbisu iha ministériu finansa nia kna’ar mak prepara no asegura pagamentu tuir 

tempu, ezekusaun orsamentu, cek list dokumentu invoice iha kontratu laran, no ezekusaun 

orsamentu ministériu nian.  Tezoru nia papel la’os koa taxa 10% maibé asegura sistema no 

define kontratu laiha koñesementu ba ko’a taxa, ministériu mak iha kompetensia atu ko’a taxa. 



Arguidu RFM nu’udar Diretór Jerál Tezoru iha ministériu finansa iha nia deklarasaun deklara 

katak nia serbisu mak atu haree dokumetu sira hanesan kontratu, invoise no R&I, momentu 

ne’eba hakerek iha kontratu katak kompañia nia residensia iha Timor, no mós haree supervizaun 

ba pagamentu hanesan salariu sira. Arguidu laiha koñesementu kona-ba ko’a taxa 10%, kona-ba 

pagamentu kompaña PT Gunung Mas Jaya transfere ba banku Indonézia nian la’os arguidu mak 

transfere maibé Banku Sentral mak transfere ba kompañia nia konta. 

Arguidu AC, nu’udar Diretór Nasionál Orsamentu Ministériu Finansa deklara katak nia laiha 

koñesementu kona-ba ko’a taxa 10% ba pagamentu kompañia PT Gunung Mas Jaya. 

Testemuña JdAdS iha nia deklara katak serbisu iha Ministériu finansa iha Departamentu Lei 

Tributaria nian. Testemuña deklara katak kona-ba kazu ne’e nia laiha koñesementu, maibé 

normalmente atu halo pagamentu ba kompañia internasionál sira sempre ko’a taxa 10%. 

Testemuña HdSS, hanesan Diretór Ezekutivu Komisaun Nasionál Aprovizionamentu deklara 

katak pagamentu desentraliza hotu iha tezoru no kabe iha autoridade tributaria nian. Bazeia ba 

kontratu ne’ebé mak mensiona ne’e ministériu saúde ho finansa mak responsavel, testemuña 

laiha koñesementu ba kazu ida ne’e no mós kompaña PT Gunung Mas Jaya. 

Alegasaun finál 

Prokuradór haktuir katak, iha akuzasaun akuza ba arguidu sira ba krime administrasaun danoza, 

durante produsaun ba prova rona arguidu sira nia deklarasaun no rona mós testemuña sira nia 

depoitmentu katak empreza PT Gunung Mas Jaya ne’e nia rezidensia laiha Timor. Tuir Lei 

Tributaria rendimentu fornesementu autoridade sujeita ba taxa 10% empreza mak koa direita, 

prokuradór konklui katak arguidu sira ne’e laiha obrigasaun atu koa taxa 10%, nune’e husu ba 

tribunál absolve arguidu sira hosi krime ne’e.  

Ekipa defeza sira hosi arguidu sira konkorda ho alegasaun prokuradór nian kona-ba absolvisaun 

ne’e tanba laiha prova sufisiente katak arguidu sira komete krime administrasaun danoza ne’e.  

Desizaun 

Hafoin halo avaliasaun ba faktu hotu, tribunál konsidera laiha prova natoon atu kondena arguidu 

sira ba krime administrasaun danoza ne’e tanba arguidu sira nia deklarasaun no testemuña sira 

nia deklarasaun hanesan deit katak arguidu sira laiha kompetensia atu koa taxa 10%.   

 

Bazeia ba faktu ne’e, tribunál haree katak faktu ne’ebé mak duun ba arguidu sira la provadu 

nune’e tribunál konklui absolve arguidu sira hosi krime ne’e. 

20. Krime omisídiu agravadu ho natureza VD no krime arma brankas  

Nú. Prosesu   : 0299/24.DIBCR 

Kompozisaun Tribunál : Koletivu 

Juis    : Dr. Argentino Luisa Nunes, Dra. Zulmira da Silva no Dr. Ivan 

                                                  Jose Suritay Patrocinio Antonino 

Prokuradór   : Dra. Bemvinda do Rosario 



Defeza    : Dra. Laura Valente Lay 

Desizaun   : Pena prizaun tinan 30 

 

Iha 20 Juñu 2025, Tribunál Judisiál Primeira Instánsia Dili, prezide julgamentu leitura akordaun 

ba krime omisídiu agravadu ho natureza violénsia doméstika no krime arma brankas ne’ebé 

envolve arguidu JRX hasoru nia feen (Matebian), iha Munisípiu Dili. 

Akuzasaun Prokuradór 

Prokuradór akuza katak arguidu ho ofendida nu’udar feen ho la’en no iha oan hamutuk na’in 2. 

Iha 20 Outubru 2024, maizumenus iha oras tuku 01:00 madrugada, ho razaun ne’ebé la klaru, 

arguidu hodi tudik sona ofendida hamutuk dala sanolu resin tolu (13), iha parte kakorok dala haat 

(4,) iha parte liman loos dala ida (1), no lori mós tudik ko’a iha ofendida nia liman parte loos 

besik atu kotu, sona tan dala ida iha ofendida nia kanotak parte loos dala ida (1), sona iha parte 

hirus matan dala ida (1), sona iha parte kalilin loos dala ida (1), sona iha parte brasu loos dala ida 

(1), sona iha knosen parte loos dala ida (1), sona iha kotuk laran dala rua (2), ne’ebé rezulta 

ofendida kanek todan. Depois de arguidu sona tiha ofendida, arguidu mós hodi tudik ne’ebé nia 

kaer sona fali ba nia hirus matan dala ida (1), sona mós iha parte kalilin no kakorok dala ida (1) 

hodi rezulta kanek. 

 

Bainhira testemuña AdJ rona ofendida hakilar, testemuña halai ba haree ofendida no arguidu iha 

kondisaun kanek todan hotu, nune’e testemuña halai ba estrada hakilar hodi husu ajuda nune’e 

viziñu sira ba haree ofendida no arguidu iha fatin akontesementu no testemuña kontinua ba 

eskuadra Polísia nian hodi hato’o informasaun no kuandu polísia sira to’o ba iha fatin 

akontesementu ofendida iis kotu ona nune’e polísia sira kaer kedas arguidu ba detein no  halo 

aprensaun ba tudik ne’ebé arguidu uza halo krime ne’e.  

 

Iha altura ne’eba ofendida mós ho kondisaun gravida ba fulan 7 liu, ne’ebé tuir predisaun katak 

ofendida sei partus iha fulan Dezembru 2024, maibé iha kalan akontesimentu ofendida senti 

kanotak moras ona nune’e arguidu deskonfia no hirus hodi sona ofendida dala barak hodi rezulta 

ofendida lakon vida (mate). Konsekuensia hosi arguidu nia hahalok halo ofendida lakon nia vida 

no bebe ne’ebé iha ofendida nia kabun laran mós lakon vida. 

 

Prokuradór akuza arguidu kontra artigu 139 pontu (g, h) hosi KP konjuga ho artigu 3(a) ho 35 (b) 

(LKVD) no mós artigu 20 n.1 hosi Lei n.5/2017 kona-ba arma brankas. 

 

Produsaun ba prova sira  

Iha prosesu julgamentu, arguidu la fó nia deklarasaun tanba arguidu ho kondisaun depresaun no 

halo nia difisil atu ko’alia, nune’e tribunál lee fila fali akuzasaun ba arguidu no arguidu konfirma 

akuzasaun hotu atravez hosi jestu doko ulun hodi konfirma hotu faktu sira iha akuzasaun. 

 

Alegasaun finál 

Prokuradór haktuir katak mezmu arguidu la konsege ko’alia tanba ho razaun arguidu depresaun 

maibé bainhira tribunál konfronta arguidu ho akuzasaun, arguidu doko ulun hodi konfirma faktu 

sira iha akuzasaun nune’e prokuradór konsidera faktu sira iha akuzasaun provadu katak arguidu 



mak sona duni ofendida hodi rezulta ofendida nia isin sira kanek, raan sai no rezulta ofendida 

mate iha fatin akontesementu ne’e.  

 

Prokuradór mós konsidera motivu hosi akontesmentu ne’e bainhira arguidu deskonfia ofendida 

amante (selingkuh) ho mane seluk no bebe ne’ebé iha ofendida nia isin ne’e la’os arguidu nian. 

Ho prova sira ne’e prokuradór husu ba tribunál atu kondena arguidu ho pena efetiva tuir 

konviksaun tribunál  nian.   

 

Entretantu, defeza iha nia alegsaun haktuir katak iha prosesu julgamentu arguidu so espresa doko 

ulun deit bainhira konfronta ho akuzasaun maibé iha deklarasaun arguidu nian perante Ministériu 

Públiku arguidu konfesa integralmente tanba ne’e husu ba tribunál atu kondena arguidu ho pena 

ne’ebé adekuadu. 

 

Desizaun  

Hafoin halo avaliasaun ba faktu sira hotu, tribunál konvensidu katak arguidu provadu prátika 

krime omisídiu agravadu hasoru ofendida no aktu ne’e rezulta ofendida ho nia bebe iha kabun 

laran lakon vida (mate).  

Bazeia ba faktu provadu sira iha leten no tetu sirkunstánsia hotu-hotu ne’ebé iha, tribunál 

konklui prosesu ne’e no kondena arguidu ho pena prizaun tinan 30.  

21. Krime violasaun seksuál  

Nú. Prosesu   : 0590/17.DICMR 

Kompozisaun Tribunál  : Koletivu 

Juis    : Dr. Argentino Luísa Nunes, Dra. Zulmira Da Silva, Dr.  

                 Ivan José Suritay Patrocínio Antonino  

Prokuradór   : Dr. Gustavo Da Silva 

Defeza    : Dr. José Guterres 

Desizaun   : Pena prizaun tinan 3 suspende ba tinan 4 

 

Iha 28 Juñu 2025. Tribunál Judisiál Primeira Instánsia Dili, prezide julgamentu leitura akordaun 

ba krime violasaun seksuál  ne’ebé envolve arguidu AM  hasoru ofendida YLMM  (nu’udar 

viziñu), iha Munisipiu  Dili. 

Akuzasaun Prokuradór  

Prokuradór akuza katak iha 19 Outubru 2017, iha oras tuku 14:30 lokraik, momentu ne’eba 

ofendida halai ba subar iha haris fatin kotuk. Bainhira ofendida subar hela, derepente arguidu 

mai hosi ofendida nia kotuk, kaer iha ofendida nia kabaas hodi liman taka kedas ofendida nia 

ibun, rasta ofendida tama ba haris fatin laran, taka odamatan metin, arguidu nia liman taka metin 

ofendida nia ibun, halo ofendida hakilar lian la sai. Hafoin arguidu ko’us ofendida tula ba tanki 

bee nia leten, ofendida tenta haksoit atu halai sai, maibé la konsege tanba ofendida la iha forsa, 

nune’e arguidu hodi liman kaer no buti ofendida nia susun, mak kolu/hasai ofendida nia roupa 



to’o molik, hodi ofendida nia faru kesi metin ofendida nia ibun halo hakilar la diak, hafoin 

arguidu hasai/kolu nia kalsa, hodi obriga halo relasaun seksuál ho ofendida, arguidu nia aktu ne’e 

rezulta ofendida sente moras, maibé arguidu kontinua obriga hodi halo relasaun seksuál ho 

ofendida. Despoisde halo tiha relasaun seksuál ho ofendida arguidu ameasa ofendida dehan 

“labele konta ba ó nia ama ho apa ka ema seluk, se la’e ó ba eskola ha’u oho mate tiha ó.”  

  

Ho arguidu nia hahalok ne’e, ofendida lakon nia virjinidade, moras maka’as iha kabun kidun no 

nia oinlulik, ofendida trauma no sente moe iha kolega ho família ninia oin. Prokuradór mós 

akuza katak altura akontesementu ne’e ofendida foin halo tinan 14. 

Prokuradór akuza arguidu kontra artigu 172 KP ba krime violasaun seksuál ho moldura penál 

tinan 5 to’o tinan 20. 

Produsaun ba prova sira 

Iha prosesu julgamentu tribunál la konsege rona arguidu nia deklarasaun tanba arguidu 

(notifikasaun editál) tanba arguidu ba tiha ona serbisu iha Inglatera. 

 

Ofendida iha nia deklarasaun deklara katak faktu sira iha akuzasaun balun loos no balun la loos.  

Faktu ne’ebé loos mak momentu ne’eba ofendida halimar no subar-subar, nune’e ofendida ba 

subar hela iha haris fatin besik arguidu nia maun nia kost no iha altura ne’eba arguidu bolu 

ofendida, katak “mai lai”, no ofendida hatan hodi husu katak “atu halo saida?.” Arguidu mós 

hatan katak mai han dose nune’e ofendida mós hatan ba arguidu katak “bolu mós ho kolega sira 

seluk ka?.” Maibé arguidu dehan dose uituan deit, nune’e ofendida tama ba dapur laran hodi foti 

dose mak arguidu tama tuir hodi hakuak ofendida hosi kotuk no buti ofendida nia susun rua. 

Arguidu mós haruka ofendida hodi tama ba haris fatin laran no ofendida mós halo tuir deit tanba 

arguidu ameasa ona ofendida hodi dehan “o tuir deit selae ha’u oho tiha ó!” Ofendida mós ta’uk 

hodi halo tuir tama ba haris fatin laran no arguidu tama tuir ba, nune’e arguidu ko’us ofendida 

hodi tuur iha tanki bee nia leten hodi arguidu kaer, buti no susu ofendida nia susun no arguidu 

kolu nia ofendida nia kalsa no hodi halo relasaun seksuál ho ofendida.  

Ofendida mós deklara katak moras iha nia orgaun seksuál, moras iha kabun kidun durante fulan 

rua, no ofendida moe ba família tanba lakon nia virjinidade no ofendida ta’uk ba família. 

Ofendida mós deklara katak depoisde arguidu ba tiha rai liur, arguidu nia família ba buka 

ofendida hodi husu diskulpa. 

Alegasaun finál 

Prokuradór haktuir katak mezmu tribunál la konsege rona deklarasaun arguidu nian maibé 

prokuradór konsidera faktu hotu provadu tanba ofendida konfirma  hotu faktu sira iha akuzasaun 

prokuradór nian. Alende ne’e prokuradór konsidera arguidu nia deklarasaun antes ne’ebé nia fó 

iha perante prokuradór katak arguidu halo duni relasaun seksuál ho ofendida iha momentu 

ne’eba. Tanba ne’e prokuradór husu ba tribunál atu kondena arguidu ho pena prizaun tinan 5.  

 



Entretantu defeza iha nia alegasaun husu ba tribunál atu konsidera sirkunstánsia atenuante 

arguidu nian no fó pena ne’ebé adekuadu tanba arguidu konfesa integral ba faktu hotu iha 

akuzasaun,  liuhosi delijensia ne’ebé arguidu presta ona iha Ministériu Públiku. 

Desizaun 

Depoisde avalia faktu hotu ne’ebé produs durante julgamentu, tribunál konsidera faktu sira iha 

akuzasaun prokuradór nian provadu hotu tuir konfirmasaun hosi ofendida no deklarasaun 

arguidu nian antes ne’e iha Prokuradór.  

Bazeia ba faktu provadu sira ne’e no tetu mós ho sirkunstánsia hotu-hotu ne’ebé haleu krime 

ne’e, tribunál konklui prosesu ne’e no kondena arguidu ho pena prizaun tinan 3 suspende nia 

ezekusaun ba tinan 4.  

22. Krime ofensa ba integridade fízika simples ho natureza VD 

Nú. Prosesu    : 0112/24.LIBZT  

Kompozisaun tribunál  : Singulár  

Juis     : Dr. Ivan Jose Suritay Patrocínio Antonino 

Prokuradór   : Dr. Reinato Bere Nahak 

Defeza    : Dr. Manuel Lito Exposto  

Desizaun   : Pena multa US$120.00 

 

Iha 20 Juñu 2025, Tribunál Judisíal Primeira Instánsia Dili, prezide julgamentu leitura sentensa 

ba krime ofensa ba integridade fízika simpeles ho natureza VD ne'ebé envolve arguidu ApdS 

hasoru nia feen, iha Munisípiu Dili. 

 

Akuzasaun Prokuradór 

Prokuradór akuza katak iha 24 Outubru 2024, iha oras tuku 15:00 lokraik, arguidu tuku dala rua 

iha ofendida nia reen-toos ho inus, no tuku tan dala ida iha kabaas sorin loos. Antes 

akontesementu ofendida ho arguidu diskute malu, tanba ofendida diskunfia arguidu iha amante 

ho feto seluk nune’e arguidu nervozu tarata aat ofendida katak “o feto dois”. Aktu hirak ne’e 

rezulta ofendida sofre bubu, mean no moras iha nia kabaas sorin loos.   

 

Iha 25 Outubru 2025, iha oras tuku 10:00 dadeer, ofendida ko’us hela sira nia oan feto ki’ik sae 

hela mikrolet atu ba Likisa, arguidu haruka nia inan ba hadau labarik hosi ofendida, maibé 

ofendida konsege sae duni mikrolet, nune’e arguidu duni tuir no rasta ofendida nia fu’uk tun hosi 

kareta mikrolet laran. Arguidu kontinua tebe dala ida iha ofendida nia kabun halo ofendida sente 

moras. Depois akontesementu ne’e ofendida ba halo kedas tratamentu iha Sentru Saúde Likisá.   

Prokuradór akuza arguidu kontra artigu 145 KP kona-ba krime ofensa ba integridade fízika 

simples ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

Produsaun ba prova sira  

Iha prosesu julgamentu, arguidu konfesa faktu sira hotu iha akuzasaun no deklara katak foin 

primeiravés mai hatan iha tribunál, arrepende ninia hahalok. Arguidu deklara mós katak hafoin 



akontesementu ne’e, arguidu husu ona deskulpa ba ofendida iha nia inan-aman nia oin no sira 

kontinua moris hamutuk hanesan feen ho la’en.  Problema ne’e mós rezolve ona tuir kultura no 

fó sala ba família sira no arguidu selu bir bintang kaixa ida no osan US$100.00.   

  

Tribunál deside la rona deklarasaun ofendida tanba arguidu konfesa integral ba faktu sira iha 

akuzasaun, nune’e prokuradór konsidera faktu sufisiente ona.  

Alegasaun finál 

Prokuradór konsidera arguidu provadu halo agresaun fízika hanesan iha akuzasaun prokuradór 

nian hasoru ofendida. Mezmu arguidu konfesa no di’ak malu ona ho ofendida maibé tanba krime 

ho natureza violénsia doméstika kontinua aas, nune’e atu halo prevensaun ba krime refere, husu 

ba tribunál atu kondena arguidu ho pena prizaun tinan 1 suspende nia ezekusaun ba tinan 2. 

 

Defeza haktuir katak arguidu konfesa integralmente ba faktu hotu iha akuzasaun, arguidu husu 

ona deskulpa ba ofendida iha nia inan aman nia oin, sira di’ak malu ona no arguidu arrepende 

ona ninia hahalok. Ho razaun sira ne’e, defeza husu ba tribunál atu fó pena ne’ebé kmaan.   

Desizaun 

Hafoin halo avaliasaun ba faktu sira hotu, tribunál prova katak arguidu provadu komete krime 

ofensa ba integridade fízika simples ho natureza violénsia doméstika hasoru ofendida tuir 

akuzasaun prokuradór nian.  

 

Bazeia ba faktu provadu sira ne’e no tetu mós ho sirkunstánsia hotu-hotu ne’ebé iha, tribunál 

konklui prosesu ne’e no kondena arguidu ho pena multa US$120.00 ne’ebé arguidu sei selu 

US$1.00 kada loron, durante loron 120.00. Tribunál mós fiksa pena alternativa durante loron 80 

prizaun, bainhira arguidu la kumpri pena multa refere. 

23. Krime violasaun seksuál ho agravasaun 

Nú. Prosesu    : 0157/20 PDDIL 

Kompozisaun Tribunál  : Koletivu 

Juis    : Dr. Ivan José Suritay Patrocino Antonino, Dr. Argentino L.  

      Nunes no Dr. José Zulmira A. Barros da Silva 

Prokuradór    : Dr. Pedro Batista  

Defeza    : Dr. José Guterres 

Desizaun    : Absolve  

  

Iha 23 Juñu 2025, Tribunál Judisiál Primeira Instánsia Dili, prezide julgamentu leitura akordaun 

ba krime violasaun seksuál ho agravasaun ne’ebé envolve arguidu JARdC hasoru ofendida, iha 

Munisípiu Dili. 

  

Akuzasaun Prokuradór 

Prokuradór akuza arguidu katak iha 13 Outubru 2019, iha oras tuku 6:00 dadeer, arguidu telefone 

ba ofendida atu sira sai ba pasiar ho motorizada nune’e ofendida aseita no arguidu ho motorizada 

ba tula ofendida iha nia uma no arguidu tula ba liu iha Fatu-ahi nian. 

  



To’o iha ne’ebá, arguidu lori ofendida baliu iha to’ós laran, iha rai fuik ida dook hosi 

komunidade, iha baraka ida iha to’os nian, arguidu komesa obriga ofendida atu halo relasaun 

seksuál, arguidu komesa dada ofendida nia liman karuk no rasta ofendida nia bluza maibé 

ofendida liki-an nune’e la konsege. Maibé arguidu kontinua konvense ofendida dehan “ita rua 

toba no kuandu ó isin rua ha’u pronto atu hola ó” maibé tanba ofendida lakohi, arguidu tula fila 

ofendida ba nia uma. 

  

Iha 16 Juñu 2019, iha oras tuku 16:00 lokraik, arguidu telefone tan ba ofendida dehan “la’o sai 

ba pasiar” nune’e ofendida aseita no arguidu ba tula ofendida iha nia uma no tula ba fatin ida 

antes ne’e. Depoisde to’o iha uma baraka ne’e, arguidu kaer ofendida nia liman ho forsa rasta no 

hatoba iha hadak leten, arguidu ho forsa kolu ofendida nia roupa no arguidu toba sae ba iha 

ofendida nia leten maibé ofendida reziste no habiit metin nia kelen rua, maibé arguidu kontinua 

ho forsa les ofendida nia kelen rua nune’e ofendida mós tenta atu hases hosi arguidu no hakilar 

maibé la konsege tanba arguidu nia forsa liu ofendida. Arguidu obriga ofendida halo relasaun 

seksuál to’o ezakula. 

  

Aktu ne’e rezulta moras iha ofendida nia orgaun seksuál tanba foin primeravés halo relasaun 

seksuál. Hafoin halo relasaun seksuál arguidu hateten ba ofendida katak “kuandu isin rua, ha’u 

pronto atu responsabiliza no hateten ba ofendida katak ba uma la bele hateten ba família.” 

  

Tuir fali iha 20 Outubru 2019, iha oras tuku 8 dadeer, arguidu telefone tan ba ofendida atu sai ba 

pasiar no hafoin telefone arguidu ba tula ofendida no nafatin tula ba fatin ida antes no to’o iha 

fatin refere arguidu kontinua obriga ofendida kolu nia roupa no halo relasaun seksuál. 

  

Tuir fali iha 26 Outubru 2019, iha oras tuku 16:00 lokraik, arguidu kontinua tula ofendida ba iha 

fatin hanesan no to’o iha fatin refere arguidu kontinua obriga ofendida ho maneira hanesan no 

halo relasaun seksuál ho ofendida. 

  

Iha 01 Novembru 2019, iha oras tuku 16:00 lokraik, arguidu kontinua ba ho motorizada ba tula 

ofendida no lori ba iha fatin hanesan no obriga ofendida halo relasaun seksuál. Hafoin 

akontesementu ne’e ofendida isin rua no ba aprezenta keixa iha Polísia. 

  

Prokuradór akuza arguidu kontra artigu 172 KP kona-ba violasaun seksuál konjuga ho artigu 173 

(a no d) KP kona-ba agravasaun tanba ofendida ki’ik liu tinan 17 no iha relasaun família. 

  

Produsaun ba prova sira 

Tribunál la konsege rona deklarasaun arguidu tanba arguidu notifikasaun editál (arguidu buka la 

hetan nune’e tribunál taka sai notifikasaun editál). 

  

Ofendida iha nia deklarasaun deklara katak sira koñese malu iha lia ida iha Aileu, katak sira 

família. Hosi koñese malu ne’e sira fó numeru telefone ba malu no kuandu lia ne’e hotu no tun 

mai Dili, arguidu hahú kontaktu no mensajen ofendida no sira konsege iha  relasaun namaru. 

  

Ofendida deklara katak relasaun seksuál arguidu la obriga maibé arguidu dehan kuandu ofendida 

isin rua nia pronto atu responsabiliza tanba ne’e ofendida mós halo duni relasaun seksuál ho 

arguidu maibé nofin to’o ofendida isin rua arguidu la kohi responsabiliza, nune’e ofendida ho nia 



família ba aprezenta keixa. Ofendida mós deklara katak altura sira halo relasaun seksuál ne’e 

ofendida halo ona tinan 16 fulan 9. 

 

Alegasaun finál 

Iha alegasaun prokuradór nian, prokuradór haktuir katak hafoin rona deklarasaun ofendida nian, 

nia konsidera katak arguidu ho ofendida halo relasaun seksuál ne’e ho konsentimentu laiha 

obrigasaun ruma hosi parte ida. Prokuradór konsidera arguidu nia aktu ne’e la priense krime 

violasaun ho agravasaun tanba ne’e husu ba tribunál atu absolve arguidu hosi krime ne’e maibé 

karik tribunál iha konsiderasaun seluk husu tribunál atu halo justisa. Prokuradór mós husu ba 

ofendida atu hatama asaun sivīl nune’e arguidu bele responzabiliza ba nia oan.  

  

Defeza iha nia alegasaun konkorda ho alegasaun prokuradór nian tanba arguidu ho ofendida halo 

relasaun seksuál ho konsentimentu.   

 

Desizaun  

Hafoin halo avaliasaun ba faktu sira hotu ne’ebe produs durante julgamentu, provadu 

katak arguidu ho ofendida halo relasaun seksuál ho konsentimentu no laiha obrigasaun ruma hosi 

parte ida, relasaun seksuál ne’e sira halo bebeik ona to’o ofendida isin-rua. 

Tribunál prova mós katak arguidu la obriga ofendida halo relasaun seksuál maibé arguidu dehan 

kuandu ofendida isin rua nia pronto atu responsabiliza maibé ikus mai la responsabiliza tanba 

ne’e ofendida ba aprezenta keixa. 

Bazeia ba faktu provadu sira ne’e no tetu sirkunstánsia hotu-hotu ne’ebé iha, tribunál konklui 

prosesu ne’e no absolve arguidu hosi krime ne’e. 

24.  Krime abuzu seksuál ba menór  

Nú. Prosesu    : 0019/21.ALRMX  

Kompozisaun Tribunál  : Koletivu 

Juis     : Dr. Ivan Jose Suritay Patrocínio Antonino, Dr. Argentino Luisa  

      Maria Nunes no Dra. Zulmira A. Barros da Silva 

Prokuradór    : Dr. Rainato Bere Nahak 

Defeza      : Dr. Agustinho de Jesus (advogadau privadu) 

Desizaun    : Pena prizaun tinan 5    

  

Iha 23 Juñu 2025, Tribunál Judisiál Primeira Instánsia Dili, Prezide julgamentu leitura akordaun  

ba krime  abuzu seksúal ba menór ne'ebé envolve arguidu JBdJ, hasoru ofendida ho  idade 12 

fulan 8, iha Munisípiu Aileu. 

 

Akuzasaun Prokuradór  

Prokuradór akuza katak iha 15 Agostu 2021, iha oras tuku 23:00 kalan, arguidu kontaktu 

ofendida atu ba tula ofendida ho motor hodi lao sai ba halimar nune’e arguidu ho motor ba tula 

ofendida iha ofendida nia uma, no kuandu arguidu ba tula, ofendida nia inan iha hela kuartu laran 

no arguidu tula ofendida hodi ba fatin ne’ebé arguidu desidi ona iha mota Aikorema. Bainhira 

to’o iha fatin refere arguidu rei kedas ofendida nia ibun no lamas ofendida nia susun no kokir iha 



ofendida nia orgaun seksuál. Tuir mai arguidu halo relasaun seksuál ho ofendida iha motor leten. 

Iha relasaun seksuál ne’e ofendida sente moras no la konsege haree raan sai ka lae tanba iha 

momentu ne’eba nakukun.  Iha momentu kazu ne’e akontese ofendida ho idade idade 12 fulan 8.  

 

Prokuradór akuza arguidu kontra artigu 177 KP kona-ba krime abuzu seksuál ba menór ho 

moldura penál tinan 5 to’o tinan 15.  

Produsaun ba prova sira    

Iha prosesu julgamentu, arguidu deklara katak, ne’e la’os primeiravés, antes ne’e sira halo ona 

relasaun seksuál, kona-ba idade arguidu la hatene. Depois sira halo hotu relasaun seksuál arguidu 

promote kuandu ofendida isin rua sira na’in rua atu hola malu. Arguidu hatene kuandu sira halo 

relasaun seksuál ne’e ofendida foin maka Pre- Sekundaria Primeira klase. Arguidu mós deklara  

katak arrepende nia hahalok no foin primeiravés mai hatan iha Tribunál.   

 

Ofendida dehan, kuñese arguidu hanesan kolega liuhosi WA. Arguidu hetan ofendida ninia 

númeru kontaktu hosi nia kolega. Iha fulan ida nia laran arguidu sempre kontaktu hela deit ho 

ofendida, liu tiha fulan ida arguidu ho ofendida foin namora. Sira halo duni relasaun seksuál 

kuandu arguidu promote se kuandu ofendida isin rua, arguidu sei hola ofendida.   

 

Alegasaun finál 

Prokuradór konsidera arguidu provadu komete krime abuzu seksuál ba menór hasoru ofendida 

tuir akuzasaun prokuradór nian, mezmu iha deklarasaun arguidu no ofendida katak sira halo 

relasaun seksuál ne’e tanba hakarak ho hakarak maibé haree ba idade ofendida ninia foin maka 

halo idade 12 fulan 8. Arguidu hatene hela katak ofendida sei ki’ik maibé arguidu nafatin 

aproveita ofendida hodi halo relasaun seksuál nune’e husu ba Tribunál atu kondena arguidu ho 

pena prizaun tinan 6.  

Entretantu, defeza iha nia alegasaun haktuir katak iha produsaun ba prova arguidu deklara  

relasaun seksuál ne’e sira halo tanba hakarak ho hakarak, arguidu ho ofendida iha relasaun 

namoru, arguidu mós promete atu hola ofendida. Nune’e husu ba Tribunál atu absolve arguidu 

hosi krime ne’e, se tribunál iha entendementu seluk husu atu kondena ho pena ne’ebé kmaan. 

Desizaun  

Depoisdé avaliasaun ba faktu hotu, tribunál konsidera faktu sira iha akuzasaun  provadu hotu tuir 

arguidu no ofendida nia deklarasaun, provadu ofendida foin halo tinan 12 fulan 8, no ofendida  

sei eskola iha nivel pre-sekundaria.  

 

Bazeia ba faktu provadu sira no tetu mós ho sirkunstánsia  ne’ebé  hakaman no hatodan arguidu, 

tribunál konklui prosesu ne’e no kondena arguidu ho pena prizaun tinan liman.   

 

25. Krime ofensa ba integridade fízika simples no arma brankas  

Nú. Prosesu    : 0007/21.ALLLR 

Kompozisaun Tribunál  : Koletivu 

Juis    : Dr. Ivan Jose Suritay Patrocino Antonino no Dr. Argentino L. M. 

                                                  Nunes no Dra. Zulmira A. Barros da Silva  

Prokuradór    : Dr. Rainato Bere Nahak 



Defeza      : Dr. Agustinho de Jesus (Advogadu Privadu) 

Desizaun    : Pena prizaun tinan 1 fulan 3 suspende ba tinan 3 

 

Iha 23 Juñu 2025, Tribunál Judisiál Primeira Instánsia Dili, prezide julgamentu leitura akordaun 

ba krime ofensa ba integridade fízika simples ho arma brankas ne'ebé envolve arguidu LML ho 

arguida ABM hasoru ofendidu OSM no ofendida NBM, iha Munisípiu Aileu. 

 

Akuzasaun Prokuradór  

Iha 23 Maiu 2021, iha oras tuku 07:00 dadeer, arguidu LML, lao iha ofendida OSM nia uma oin 

hodi tarata no tolok dehan” feto asu, feto bikan, feto buan, hare fila ba o nia inan aman sira, feto 

puta”. Hafoin rona arguidu nia liafun sira ne’e, ofendida ladun kontenti nune’e ofendida informa 

kedas ba nia katuas oan ofendidu NBM, no ofendidu NBM ba husu kedas arguidu LML, maibé 

arguidu ho nervozu tuku kedas iha ofendidu nia ibun no tilun hun parte loos. Arguidu mós lori 

katana atu taa ofendidu maibé la konsege, arguidu kontinua tuku tan dala ida iha ofendidu nia 

ibun.  

 

Entretantu arguida ABM ba tuku kedas dala barak iha ofendida OSM nia isin lolon, no rezulta  

ofendida OSM sofre  moras iha isin loloon.     

 

Prokuradór akuza arguidu ho konkursu krime tuir artigu 145 KP kona-ba ofensa ba integridade 

fízika simples ho nia moldura penál to’o tinan 3 ka multa no artigu 2(nú.1(b), nú. 2(f)) no artigu 

20(nú.1) ho moldura penál tinan 3 to’o tinan 6 hosi Lei Nú. 5/2017 kona-ba Arte Marsiais, 

Rituais, Armas Brankas no Rama Ambon no akuza arguida ABM ho krime ofensa ba integridade 

fízika simples tuir artigu 145 KP. 

  

Produsaun ba prova sira  Iha prosesu julgementu tribunál halo tentativa konsiliasaun no 

omologa deizisténsia keixa ba krime ofensa ba integridade fízika simples iha artigu 145 KP entre 

arguidu LML hasoru ofendidu NBM no arguida ABM hasoru ofendida OSM tanba nia natureza 

krime semi-públiku. Entretantu ba krime arma brankas hasoru arguidu LML tribunál kontinua ba 

produsaun ba prova. 

 

Iha produsaun ba prova arguidu LML konfesa integralmente ba faktu sira iha akuzasaun katak 

loos duni nia lori katana ameasa ofendidu atu taa tanba altura ne’e arguidu nervozu, tanba antes 

ne’e sira iha ona problema. Depois akontesementu ne’e arguidu la halo tan krime hanesan hasoru 

ofendidu, arguidu arrepende ba ninia hahalok no deklara katak nia foin permeiravés mai hatan 

iha tribunál. 

   

Tribunál presindi la rona tan ofendidu ho ofendida tanba arguidu konfesa hotu faktu iha 

akuzasaun. 

 

Alegasaun finál 

Prokuradór haktuir katak, haree ba arguidu nia konfisaun ba akuzasaun, prokuradór konsidera 

arguidu prátika konkursu krime, maibé ba krime ofensa ba integridade fízika simples, Tribunál 

omologa ona tanba ofendidu sira dada fali nia keixa. Entretantu ba krime arma brankas arguidu 

lori duni katana ameasa atu taa ofendidu NBM maibé la konsege. Prokuradór konsidera katak 

arguidu arrepende nia hahalok no foin permeiravés mai hatan iha tribunál, maibé atu halo 



prevensaun iha futuru, husu ba tribunál atu kondena arguidu ho pena prizaun suspende ninia 

ezekusaun.  

Entretantu, defeza iha nia alegasaun haktuir katak iha produsaun ba prova arguidu konfesa faktu, 

arrepende ninia hahalok foin primeiravés mai hatan iha tribunál. Nune’e husu atu fó pena ne’ebé 

kmaan.   

Desizaun 

Depoisde avalia faktu hotu, tribunál entende katak arguisu provadu prátika krime arma brankas, 

argudu lori duni katana atu taa ofendidu NBM maibé la konsege tuir konfisaun arguidu nian.   

 

Bazeia ba faktu provadu sira ne’e no tetu mós ho sirkunstánsia atenuante sira hanesan arguidu 

konfesa faktu, arrepende ninia hahalok no foin primeiravés mai hatan iha tribunál, nune’e 

tribunál konklui prosesu ne’e no kondena arguidu ho pena prizaun tinan ida fulan tolu suspende 

nia ezekusaun ba tinan rua.  

 

26. Krime pekulatu no administrasaun danoza  

Nú. Prosesu   : 0104/20. PGGCC 

Kompozisaun Tribunál  : Koletivu 

Juis     : Dra. Zulmira A. Barros, Dr. Argentino L. Nunes no Dr. Ivan Jose  

      Suritay Patrocino Antonino. 

Prokuradór   : Dr. Joao Marques 

Defeza    : Dr. Francisco Caetano  

Desizaun    : Absolve  

  

Iha 28 Juñu 2025, Tribunál Judisiál Primeira Instánsia Dili, prezide julgamentu leitura akordaun 

ba krime pekulatu no administrasaun danoza ne’ebé envolve arguidu AdJ hasoru Estadu RDTL, 

iha Munisípiu Dili. 

 

Akuzasaun Prokuradór 

Prokuradór akuza arguidu katak arguidu nu’udar funsionáriu públiku iha Administrasaun 

Munisípiu Dili ho kargu Jestór Merkadu Taibesi. Konforme Rejimentu Internu ba 

Estabelesimentu Merkadu ho Nú. 005/GM/MCIA/X/2014, artigu 14 kona-ba taxa (retribuisaun) 

atu selu utilizasaun sentina no haris fatin iha merkadu ho valor 0,10 sentavus kada ema. 

  

Iha fim de Dezembru 2016 Ministru Turismo, Komersiu no Industria (MTCI) transfere fali 

serbisu jestaun merkadu Taibesi ba iha Autoridade Munisípiu Dili liu hosi Ministériu Estatal. 

  

Iha altura ne’eba Adminstradór Munisípiu Dili informa ba funsionáriu jestór merkadu Taibesi atu 

labele halo kobransa ba vendedor sira iha merkadu tanba laiha baze legál. Mezmu nune’e, 

arguidu hanesan jestór merkadu Taibesi ho inisiativa rasik halo kobransa hodi husu vendedor sira 

iha Merkadu Taibesi bainhira uza sentina ho haris fatin. 

  

Arguidu konsege kobra/husu osan ba vendedor sira hahú hosi tinan 2017 to’o 2020, iha tinan 

2017, arguidu konsege rekolla osan hosi vendedor sira hamutuk US$4,679.00. Iha tinan 2018 

arguidu rekolla osan hamutuk US$2,312.95, iha tinan 2019, arguidu rekolla osan hamutuk 



US$4,427.75, iha tinan 2020 arguidu rekolla osan hamutuk US$1,262.65. Totál osan ne’ebé 

arguidu rekolla hosi vendedor sira iha Merkadu Taibesi hamutuk US$12,011.35. 

  

Arguidu utiliza osan refere ba halo manutensaun haris fatin, sentina no bee maibé osan hamutuk 

US$5,626.95 mak laiha justifikasaun (laiha nota). Arguidu uza osan US$5,626.95 ne’e ba nia 

interese privadu. Durante halo kobransa ne’e arguidu rai osan refere iha nia uma no la depozita 

ba kofre estadu no arguidu gasta osan ho total US$6,385.60 sem iha koñesementu no 

autorizasaun hosi Administradór Munisípiu Dili. 

  

Arguidu nu’udar funsionáriu públiku iha koñesementu katak atu halo rehabilitasaun ka hola 

sasan ba interese merkadu Taibesi nian ne’e kompetensia Autoridade Munisípiu Dili nian maibé 

arguidu hakarak viola. 

  

Prokuradór akuza arguidu kontra artigu 295 KP kona-ba pekulatu ho moldura penál tinan 3 to’o 

tinan 10 no artigu 274 no 2 KP kona-ba administrasaun danoza ho moldura penál tinan 2 to’o 

tinan 6. 

  

Produsaun ba prova sira 

Arguidu iha nia deklarasaun konfesa parsial katak faktu balun loos balun la loos. Faktu ne’ebé 

loos mak nia hanesan funsionáriu públiku iha Administrasaun Munisípiu Dili ne’ebé ho 

responsabilidade hanesan jestór merkadu Taibesi. Arguidu deklara katak nia lahalo kobransa ba 

vendedor sira maibé vendedor sira mak iha inisiativa rasik hakarak kontribui osan hodi hadia 

sentina no haris fatin iha merkadu tanba sentina no haris fatin iha merkadu aat hotu no dala ruma 

vendedor sira soe bee iha merkadu liur. Tanba ne’e komunidade sira ne’ebé hela besik iha  

merkadu Taibesi nian duni sira, tanba ne’e sira ho inisiativa rasik tau osan hamutuk liu hosi sira 

nia portavos no entrega ba arguidu hodi hola sasan halo rehabilitasaun ba haris fatin no bee mós. 

Arguidu mós deklara katak  bainhira atu gasta osan refere, sira nia portavos sempre iha oin mak 

sira hasai osan refere ba sosa sasan hodi hadia haris fatin no bee mós. 

  

Arguidu deklara katak nia nunka utiliza osan refere ba nia interese privadu tanba osan refere 

bainhira gasta sempre iha relatóriu ba Adminsitasaun Minisípiu Dili. Arguidu hatutan katak iha 

tinan 2017, vendedor sira enkontru hodi kontribui osan hodi hadia haris fatin, sentina no bee ne’e 

nia informa ba Adminsitrasaun Munisípiu Dili no sempre halo relatóriu ba bainhira atu gasta 

osan refere. 

  

Arguidu mós deklara katak antes ne’e iha jestór tuan ne’ebé nia ba troka ne’e, regra atu selu 

sentina no haris fatin ne’e aplika kedas iha altura ne’ebá tanba dala ruma sentina no haris fatin ka 

kanu bee mós nian aat presiza tempu halo pedidu no hein tempu kleur hosi estadu ba hadia 

nune’e, vendedor sira mak iha inisiativa hakarak tau osan hodi hadia. 

  

Testemuña CFBdS hanesan Diretór iha MTCI deklara katak nia laiha koñesementu ba kazu ne’e 

tanba antes ne’e MTCI transfere ona serbisu ne’e ba iha Autoridade Munisípiu Dili. 

  

Testemuña DdC Diretór Finansa MTCI mós deklara katak nia laiha koñesementu tanba serbisu 

ne’e entrega ona ba Autoridade Munisípiu Dili.  

 



Testemuña ElBdR, ESM, NLdA, JdCR, MGC, HAF no AP nu’udar funsionáriu públiku iha 

MTCI sira deklara katak sira laiha koñesementu ba kazu ne’e tanba serbisu jestaun merkadu 

Taibesi nian ne’e iha tinan 2016 MTCI entrega ona ba iha Autoridade Munisípiu Dili. 

  

Testemuña BSGV nu’udar Xefe Departementu Jestaun Merkadu iha Administrasaun Munisípiu 

Dili iha nia deklarasaun informa katak kona-ba arguidu halo kobransa ba vendedor sira ne’e, 

arguidu la informa ba nia dirasaun nune’e testemuña laiha konesementu.  

 

Testemuña mós deklara katak arguidu nunka hatama relatóriu kona-ba osan ne’ebé nia rekolla 

hosi vendedor sira no gastus sira ba testemuña hanesan xefe departementu jestaun merkadu nian.  

Testemuña haktuir liután katak dala ruma nia ba vitiza no haree kondisaun merkadu Taibesi nian 

maibé fasilidade sira ne’e la aat no nunka iha vendedor ruma reklama katak sentina no haris fatin 

iha merkadu ne’e aat. 

 

Testemuña CG nu’udar funsionáriu iha MTCI depoimentu katak nia laiha konesementu tanba 

serbisu jestaun merkadu nian ne’e MTCI entraga ona ba Adminsitrasaun Munisípiu Dili mak 

jere. 

 

Testemuña CFBdS hanesan Diretór iha MTCI deklara katak nia laiha koñesementu ba kazu ne’e 

tanba antes ne’e MTCI transfere ona serbisu ne’e ba iha Autoridade Munisípiu Dili. 

  

Testemuña DdC Diretór Finansa MTCI mós deklara katak nia laiha koñesementu tanba serbisu 

ne’e entrega ona ba Autoridade Munisípiu Dili. 

 

Testemuña EBdR iha nia deklasaraun haktuir katak hanesan inspetór iha Ministériu Estatál hetan 

despaixu hosi Ministru atu halo inspesaun ba iha serbisu administrasaun no jestór merkadu nian 

nune’e testemuña halo inspesaun no deskobre katak jestaun no administrasaun merkadu Taibesi 

nian ne’e iha osan balun laiha kuitansi/nota. 

Testemuña mós deklara katak nia la dun serteza ho osan hira mak laiha kuitansi tanba kleur ona, 

maibé maizumenus US$5,000.00 mak laiha nota/kuitansi. 

 

Testemuña EMR, iha nia deklarasaun haktuir katak nia laiha koñesementu ba kazu ne’e tanba 

 serbisu jestaun merkadu ne'e MTCI entrega ona ba iha Prezidente Autoridade Munisípiu Dili. 

 

Testemuña GS nu’udar eis Autoridade Munisípiu Dili nian iha nia deklarasaun esklarese katak 

nia laiha koñesementu kona-ba arguidu halo kobransa ilegál ba vendedor sira iha merkadu 

Taibesi nian. Antes ne’e testemuña nu’udar Prezidente Autoridade Munisípiu Dili (PAM Dili) 

koloka arguidu sai hanesan jestór iha Merkadu Taibesi no sempre fó hatene ba atu la halo 

kobransa ba vendedor sira tanba fasilidade kada merkadu ne’ebé aat sei responsabiliza hosi 

estadu (Governo). 

 

Testemuña mós depoimenta katak nia dalaruma ba vizita merkadu Taibesi no enkontru ho jestór 

merkadu no vendedor sira, maibé nein ema ruma informa kona-ba arguidu halo kobransa ba 

vendedor sira ne’e, testemuña foin hatene bainhira Inspetór sira hosi ESTATAL ba halo 

inspesaun no deskobre katak arguidu halo kobransa ilegál ba vendedor sira iha Merkadu Taibesi. 



Testemuuña mós deklara katak durante arguidu nia mandatu hanesan jestor merkadu Taibesi, 

testemuña hatene katak iha fasilidade balun aat. 

 

Iha depoimentu testemuña EVM nu’udar reprezentante vendedor sira iha merkadu Taibesi nian 

Deklara katak iha tinan 2027 fasilidade sira hanesan haris fatin, sentina iha markadu nian aat 

hotu no bee mós laiha nune’e dala ruma vendedor sira soe bee iha merkadu liur besik 

komunidade sira nia uma no komunidade sira siak no duni sira. Tanba ne’e vendedor sira ba 

hamutuk ho jestor merkadu nian halo enkontru no iha enkontru ne’e vendedor sira ho inisiativa 

rasik hakarak halibur osan uituan hodi hadia haris fatin no sentina nune’e vendedor sira idak-idak 

tau osan no ba entrega ba arguidu nu’udar jestor hodi hola materiál no bolu badaen sira hadia 

fasilidade sira ne’e. 

 

Testemuña mós depoimenta katak bainhira atu hasai osan ba hola sasan no ka uza ba hola bee no 

hahan iha enkontru sempre bolu reprezentante vendedor sira iha oin mak foin hasai osan ba hola 

sasan.     

  

Iha deklarsaun testemuña EMR, ba tribunál katak iha tinan 2017 ne'e testemuña nu’udar Diretór 

Nasionál Dirasaun Ordenamento Urbanu, iha altura testemuña nu’udar Diretór Nasional, iha sira 

nia dirasaun ne'e halo ona esbosu ida kona-ba jestaun merkadu nian inklui kobransa ba vendedor 

no komprador sira liliu ba utilizasaun ba sentina no haris fatin.  

 

Alegasaun finál 

Iha alegasaun prokuradór nian konsidera katak arguidu nu’udar funsionáriu públiku iha 

Administrasaun Munisípiu Dili ho kargu jestór merkadu Taibesi mezmu lei bandu atu halo 

kobransa ba vendedor sira maibé arguidu ho inisiativa rasik halo kobransa hodi husu vendedor 

sira iha Merkadu Taibesi bainhira uza sentina ho haris fatin. 

Arguidu konsege kobransa/husu osan ba vendedor sira hahú hosi tinan 2017 to’o 2020, iha tinan 

2017 arguidu konsege rekolla osan hosi vendedor sira hamutuk US$4,679.00. Iha tinan 2018 

arguidu rekolla osan hamutuk US$2,312.95, iha tinan 2019 arguidu rekolla osan hamutuk 

US$4,427.75, iha tinan 2020 arguidu rekolla osan hamutuk US$1,262.65. Totál osan ne’ebé 

arguidu rekolla hosi vendedor sira iha Merkadu Taibesi hamutuk US$12,011.35. 

 

Arguidu utiliza osan refere ba halo manutensaun haris fatin, sentina no dada bee moos maibé 

osan hamutuk US$5,626.95 mak laiha justifikasaun (laiha nota) tanba arguidu uza osan refere ba 

nia interese privadu. 

 

Bazeia ba prova ne’e, prokuradór husu ba tribunál atu kondena arguidu ho pena prizaun tinan 2 

suspende ba tinan 3 ho kondisaun tenke selu fali osan ho valor US$5,626.95 ne’ebe arguidu uza 

ba nia interese privadu. 

 

Entretantu defeza iha nia alegasaun husu ba Tribunál atu absolve arguidu hosi krime ne’e tanba 

osan refere vendedor sira mak ho inisiativa rasik hodi halibur atu hadia fasilidade sira (dada bee 

moos, haris fatin no sentina) no osan restu, balun utiliza hola hahan bainhira sira iha enkontru no 

ka atividade ruma iha merkadu Taibesi. 

 



Desizaun  

Hafoin halo avaliasaun ba prova sira hotu, tribunál konsidera katak laiha prova sufisiénte ne’ebé 

hatudu katak arguidu halo kobransa ilegál ba vendedor sira iha merkadu Taibesi nian.  

 

Tribunál entende katak osan ne’ebé vendor sira halibur ne’e tuir inisiativa rasik hosi vendedor 

sira tanba sira haree fasilidade sira hanesan haris fatin, sentina no bee moos aat hotu no laiha 

kondisaun nune’e vendedor sira iha inisiativa rasik hodi halibur osan atu hadia fasilidade refere. 

 

Tribunál mós prova katak bainhira arguidu ho nia funsionáriu sira atu hasai osan refere ba hola 

sasan sempre bolu portavos vendedor sira iha oin mak foin hasai osan refere ba hola sasan. 

Tribunál laiha prova katak arguidu halo kobransa ilegal ba vendedor sira no uza osan ho totál 

hamutuk US$5,626.95 ba nia interese privadu.  

 

Bazeia ba faktu provadu no la prova sira ne’e, tribunál konklui prosesu ne’e no absolve arguidu 

hosi krime ne’e.  

 

27. Krime violasaun seksuál no abuzu seksuál ba menór 

Nú. Prosesu    : 0018/23.ALSIC 

Kompozisaun Tribunál  : Koletivu 

Juis     : Dr. Ivan José Suritay Patrosino Antonino, Dr. Argentino L.  

      Nunes no Dra. Zulmira A. Baros da Silva 

Prokuradór    : Dr. Reinato Bere Nahak 

Defeza    : Dr. Jose Da Silva  

Desizaun    : Pena prizaun tinan 30 ho indeminizasaun sivíl 

  

Iha 27 Juñu 2025, Tribunál Judisíal Primeira Instánsia Dili prezide julgamentu leitura akordaun 

ba krime violasaun seksuál ho agravasaun no abuzu seksuál ba menór ne'ebe envolve arguidu  

MT no arguidu VNdA  hasoru  ofendida,  iha Munisípiu Aileu. 

  

Akuzasaun Prokuradór  

Prokuradór akuza katak ofendida hanesan arguidu VNdA nia oan rasik, entretantu arguidu MT 

hanesan ofendida nia tiun maibé la’os rasik, sira hela hamutuk iha uma ida no ekonomikamente 

dependensia ba arguidu VNdA. 

 

Iha Setembru 2022, iha oras tuku 16:00 lokraik, ofendida sai hosi eskola mai toba dukur hela iha 

kuartu laran, derpenti arguidu MT dudu odamatan tama kuartu laran, hodi aperta kedas ofendida 

nia kakorok, kaer ofendida nia liman hodi kolu ofendida nia kalsa no roupa laran, hafoin arguidu 

halo relasasaun seksuál ho ofendida. Liu tiha semana ida arguidu ameasa ofendida atu labele 

konta sai problema ne’e ba ofendida nia inan-aman maibé ofendida nafatin halai sai atu fó hatete 

nia inan-aman nune’e arguidu uza katana la kro’at hodi ta’a ofendida nia ulun hodi rezulta raan 

sai barak. Hahalok hosi arguidu nian halo relasaun seksuál ho ofendida ne’e maka halo ofendida 

sente trauma tanis hodi hanoin barak.  

 

Iha loron Dominggu ida, data no fulan ofendida haluha ona maibé iha  tinan 2022, iha tuku 12:30 

meudia ofendida tama ba kuartu laran hodi troka, kuandu ofendida hasai hela nia roupa, 



derepente arguidu tama ba kuartu laran, hodi aperta ofendida ninia kakorok hit ofendida hodi ba 

toba iha kama leten no arguidu halo relasaun seksuál ho ofendida. 

 

Iha Janeiru 2023, oras tuku 11:00 ofendida haris no perpara atu ba eskola arguidu haruka 

ofendida hein iha kuartu laran, hafoin arguidu tama tuir ba kuartu laran, halo ofendida tanis, 

arguidu nafatin kaer ofendida nia hirus matan, hodi dudusae ba kama leten hafoin arguidu halo 

relasaun seksuál ho ofendida. 

 

Arguidu VNdA hanesan ofendida nia aman rasik. Iha 2022, oras tuku 21;00 iha fulan Novembru 

2022, iha oras tuku 21;00 kalan, arguidu hemu tiha lanu todan tama fali ba ofendida nia kuartu 

laran hodi halo relasaun seksuál ho nia oan.  

  

Prokuradór akuza arguidu MT kontra konkursu krime artigu 172 KP kona-ba violasaun seksuál  

no artigu 173  al. d ) KP  konaba agravasaun no 145 KP konaba ofensa integridade fizika 

simples,  no arma branka  ida tuir artigu 20 no 1 al.b) no no2 al.f) ho 200, hotu hotu hosi lei Nú 

5/2017 

  

Prokuradór mós akuza arguidu VNdA  kontra krime iha konkursu artigu 172 KP kona-ba 

violasaun seksuál  konjuga ho artigu 173  al.n d ) KP  kona-ba  agravasaun ho artigu 2, 3(a) 35 

(b)LKVD. 

Produsaun ba prova sira  

Iha julgamentu, arguidu MT deklara katak faktu sira iha akuzasaun balun loos no balun la loos. 

Arguidu deklara katak nia nunka lori katana ta’a ofendida no nunka baku ofendida. Arguidu 

rekoñese katak nia halo duni relasaun seksuál ho ofendida dala haat.  

 

Arguidu deklara hela hamutuk ho ofendida nia inan-aman kleur ona, ofendida ho nia inan-aman 

hela iha uma boot, arguidu mesak hela iha uma ki’ik. Bainhira ofendida sei ki’ik arguidu maka 

sempre tau matan ba ofendida.  

 

Iha julgamentu arguidu la hatudu ninia arrependementu, tanba arguidu sempre dehan, ofendida 

mós hakarak halo relasaun seksuál mezmu ofendida ho idade ki’ik maibé halo-an hanesan ema 

boot. Arguidu hatene iha momentu halo relasaun seksuál ho ofendida sei ki’ik.   

 

Arguidu VNdA iha nia deklarasaun haktuir  katak nia hanesan ofendida nia aman rasik, arguidu 

nega hotu faktu sira iha akuzasaun no deklara katak nia nunka halo relasaun seksuál ho nia oan. 

Arguidu rasik ladun hatene tanba saida maka ofendida hato’o keixa hasoru nia. 

 

Entretantu ofendida iha nia deklarasaun kontinua konfirma faktu sira iha akuzasaun no deklara 

katak konsidera arguidu MT hanesan tiu tanba arguidu maka haree ofendida ho nia alin sira 

kuandu nia inan aman la iha uma.  

 

Ofendida mós deklara katak altura kuandu nia sei idade iha tinan 7, eskolah SD kelas 2, arguidu 

bosok ofendida ba hili ai iha ai-laran hafoin arguidu lamas no buti ofendida ninia orgaun seksuál. 

Ofendida hatutan katak arguidu sempre prátika ninia hahalok ne’e kuandu ofendida nia inan 



aman la iha uma, hafoin ofendida halo idade tinan 12, arguidu halo relasaun seksuál kompleta 

dala haat to’o ofendida gravida no hahoris bebe mane ida.  

 

Ofendida mós deklara katak ho akontesementu sira ne’e, halo ofendida sente moe ba nia família, 

kolega no viziñu sira nune’e ofendida deside ba hela iha uma mahon Casa Vida to’o agora. 

  

Ofendida konfirma deklarasaun hosi arguidu VNdA nian katak arguidu la halo relasaun seksuál 

ho ofendida, maibé tanba ofendida sente nervozu ho hahalok arguidu VNdA nian ne’ebé 

abandona hela ofendida ho nia alin sira seluk nune’e akontese arguidu MT halo violasaun hasoru 

ofendida. Ofendida nervozu aprezenta keixa hasoru nia aman tanba nia aman abandona nia ho 

nia alin sira.  

 

Alegasaun finál 

Prokuradór konsidera arguidu provadu prátika krime violasaun ho agravasaun hasoru ofendida, 

arguidu sempre prátika relasaun seksuál ho ofendida to’o ofendida gravida no hahoris bebe mane 

ida. Arguidu hatene ofendida foin maka halo idade tinan 12 maibé arguidu hakarak halo relasaun 

seksuál. 

Iha deklarasaun ofendida nian, arguidu kaer no lamas ona ofendida nia orgaun seksuál altura 

kuandu ofendida foin halo tinan 7 no eskola SD kelas 2 no arguidu la hatudu ninia 

arrependementu.  

Ho razaun sira ne’e, husu ba tribunál atu kondena arguidu ba konkursu krime ho pena úniku 

tinan 20 prizaun.  Entretantu ba arguidu VNdA laiha prova katak nia halo violasaun hasoru 

ofendida tanba ne’e husu ba tribunál atu absolve arguidu husi krime ne’e.   

Entrentantu defeza iha nia alegasaun husu ba tribunál atu konsidera sirkunstánsia atenuante 

arguidu MT nian hanesan konfesa faktus balun no arguidu mak sei tau matan ba bebe ne’ebé foin 

moris nune’e husu ba tribunál atu aplika pena ne’ebé menus hosi pedidu prokuradór ninia. 

Entretantu ba arguidu VndA, defeza mós husu tribunál atu absolve tanba laiha prova.   

Desizaun 

Hafoin halo avalia ba faktu hotu, tribunál prova katak arguidu MT provadu pratika konkursu 

krime violasaun seksúal ho agravasaun hamtuk dala 4, krime ofensa ba integridade fizika simples 

(1) no krime arma brankas (1). 

 

Tribunál mós prova arguidu prátika abuzu seksuál ba menór hasoru ofendida kuandu ofendida  

foin halo idade tinan 7, arguidu sempre bosok ho maneira lori ofendida ba hili ali no aproveita 

halo abuzu seksuál hasoru ofendida. Arguidu sempre prátika hela deit abuzu seksuál ba menór 

hasoru ofendida to’o ofendida atinji idade tinan 12, foin arguidu halo relasaun kompletu ho 

ofendida. 

Provadu mós katak ofendida partu bebe mane ida, no ofendida ho nia bebe ne’e kontinua hela 

iha Casa Vida to’o agora ne’e dadaun sei nafatin hela iha uma mahon Casa vida. 



Entretantu ba arguidu VNdA, tribunál laiha prova katak arguidu halo relasaun sekuál ho 

ofendida, tanba arguidu iha nia deklarsaun nega no ofendida mós konfirma katak nia aprezenta 

keixa hasoru nia aman VNdA tanba durante ne’e arguidu abandona ofendida.  

Bazeia ba faktu provadu sira no tetu sirkunstánsia hotu-hotu ne’ebé asosiadu ho krime ne’e, 

tribunál konklui prosesu ne’e no kondena arguidu MT ho pena uniku tinan 30 prizaun, selu mós 

indeminizasaun sivil ba dolar US$ 1.000,00. Entretantu ba arguidu VNdA tribunál absolve tanba 

laiha prova.  

28.  Krime violasaun seksuál ho agravasaun 

Nú. Prosesu     : 0059/20.ALSIC 

Kompozisaun Tribunál   : Koletivu 

Juis      : Dr. Ivan José Suritay Patrocínio Antonin, Dra. Zulmira  

       A. Barros da Silva no Dr. Argentino Luisa Maria Nunes 

Prokuradór                 : Dr. Rainato Bere Nahak 

Defeza     : Dr. Agustinho de Jejus (Advogado Privadu) 

Desizaun     : Absolve 

  

Iha 23 Juñu 2025, Tribunál Judisíal Primeira Instánsia Dili, prezide julgamentu leitura akordaun 

ba krime violasaun seksuál ho agravasaun, ne’ebé envolve arguidu AM hasoru ofendida, iha 

Munisípiu Aileu. 

  

Akuzasaun Prokuradór  

Prokuradór akuza katak, iha 6 Fevereiru 2014, iha oras tuku 22:00 kalan, arguidu aproveita 

ofendida nia inan-aman toba dukur, arguidu tama ba iha ofendida nia kuartu laran hodi silu 

ofendida nia liman ba kotuk hodi latan ofendida ba rai hafoin arguidu silu ofendida nia liman ba 

kotuk no obriga halo relasaun seksuál ho ofendida. Iha altura akontesementu ne’e ofendida foin 

halo tinan 15. Arguidu sempre halo relasaun seksuál hela deit ho ofendida ho maneira obriga.  

 

Iha tinan 2017, arguidu ajuda ofendida nia aman halo hela uma, iha kalan arguidu obriga 

ofendida halo tan relasaun seksuál no iha tinan 2019 ofendida komesa isin rua (gravida).   

 

Prokuradór akuza arguidu kontra konkursu krime artigu 172 KP kona-ba violasaun seksuál ho 

moldura penál tinan 5 to’o tinan 15 prizaun no konjuga ho artigu 173 alinea (d) KP kona-ba   

agravasaun ho moldura penál tinan 5 to’o tinan 20 prizaun. 

  . 

Produsaun ba prova sira  

Iha julgamentu arguidu nega faktu dehan nunka obriga no latan ofendida ba rai hodi halo 

relasaun seksuál. Arguidu deklara katak relasaun ne’ebé sira na’in rua halo ne’e ho 

konsentimentu rasik hakarak ho hakarak maka halo relasaun seksuál.  

 

Arguidu mós deklara katak arguidu ho ofendida sempre halo hela deit relasaun seksuál, kuandu 

arguidu ajuda ofendida nia aman halo uma, arguidu toba deit iha ofendida nia uma durante fulan 

rua. Hosi relasaun seksuál ne’e rezulta ofendida gravida, família sira komesa rezolve maibé 

ofendida nia inan aman maka lakoi sira na’in rua hola malu, ho razaun sira na’in rua hanesan 

primu ho prima (arguidu nia inan nia maun rasik maka ofendida nia aman).   



  

Entretantu ofendida mós konfirma deklarasaun arguidu nian, loos duni sira iha relasaun namora, 

sira halo duni relasaun seksuál kuandu ofendida nia inan aman toba dukur ona. Ofendida mós 

deklara katak hosi relasaun seksuál ne’ebé sira halo bebeik to’o ofendida gravida, família rezolve 

maibé arguidu nia inan aman maka lakohi ida. Nune’e halo ofendida laran moras maka ba hato’o 

keixa iha polisia. 

 

Alegasaun finál 

Prokuradór haktuir katak, arguidu provadu prátika krime violasaun seksuál ho ofendida, maibé 

relasaun seksuál ne’e ho konsentimentu sira nain rasik hakarak ho hakarak, sira sempre halo hela 

deit relasaun seksuál to’o ofendida gravida moris bebe mane ida. Ofendida ba hato’o keixa 

kuandu arguidu nia inan-aman lakohi simu ofendida ho razaun sira sei iha relasaun família.  

Bazeia ba deklarasaun arguidu nian no konfirmasaun hosi ofendida nian, prokuradór husu ba 

tribunál atu kondena arguidu tuir konviksaun tribunál nian.  

Iha defeza nia alegasaun, husu ba tribunál atu absolve arguidu hosi krime ne’e, tanba durante 

produsaun prova, arguidu deklara relasaun seksuál ne’ebé sira halo ne’e ho konsentimentu ka 

hakarak ho hakarak. Sira mós iha relasaun namora, kuandu ofendida gravida, sira rezolve tuir 

família maibé tanba deit família la konkorda sira sai feen-la’en mak ofendia ba aprezenta keixa.  

Desizaun 

Hafoin halo avalisaun ba prova sira hotu durante julgamentu, tribunál prova katak arguidu ho 

ofendia halo duni relasaun seksuál dala barak to’o ofendia gravida no hahoris bebe mane ida. 

Tribunál mós prova katak relasaun seksuál ne’e sira halo tanba konsentimentu (hakarak ho 

hakarak). 

 

Tribunál laiha prova katak arguidu obriga ofendia, silu ofendida nia liman no latan ofendida ba 

iha rai no halo relasaun seksuál.  

Bazeia ba faktu provadu sira no faktu la provadu sira, tribunál konklui absolve arguidu hosi 

krime ne'e. 

29. Krime ofensa ba integridade fízika simples ho natureza VD  

Nú. Prosesu    : 0929/24.DICMR 

Kompozisaun Tribunál  : Singulár 

Juisa     : Dra. Zulmira A. Barros da Silva 

Prokuradór   : Dr. Ozorio de Deus     

Defeza    : Dr. José Guterres    

Desizaun    : Pena multa US$60.00 

 

Iha 30 Juñu 2025, Tribunál Judisíal Primeira Instánsia Dili, prezide julgamentu leitura sentensa 

ba krime ofensa ba integridade fízika simpeles ho natureza VD ne'ebé envolve arguida TdD 

hasoru nia la’en, iha Munisípiu Dili.  

 



Akuzasaun Prokuradór  

Prokuradór akuza katak iha 25 Dezembru 2024, oras tuku 2:30 madrugada, arguida ho kondisaun 

lanu ba ofendidu nia maun sira nia uma, arguida buti kareta nia klakson halo barullu, nune’e 

ofendidu nia maun AA sai ba loke portaun, arguida hakilar no tolok ofendidu nia família sira. 

Bainhira rona arguida insulta no tolok, ofendidu mós sai ba hasoru arguida, arguida tuku no tebe 

dala barak hasoru ofendidu no kona iha ofendidu nia isin lolon no tata tan ofendidu nia liman 

sorin karuk no loos, arguida kontinua tuku ofendidu nia kotuk laran rezulta kanek no raan sai 

barak. 

 

Prokuradór akuza arguida kontra artigu 145 kona-ba krime ofensa ba integridade fízika simples 

ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

Produsaun ba prova siraIha julgamentu arguida nega faktu balu iha akuzasaun katak, arguida 

la tuku no la tebe ofendidu nia isin lolon, tanba ofendidu hakuak metin arguida, nune’e arguida 

liki-an maka arguida nia liman kona iha ofendidu nia isin lolon no ulun. Hafoin arguida tata 

ofendidu nia liman mak ofendidu foin husik arguida. 

 

Kazu ne’e akontese tanba ofendidu sai hosi uma ba hela fali ho nia maun sira no la dehan ba 

arguida. Arguida arrepende nia hahalok no deklara katak hafoin akontesimentu refere to’o agora 

sira seidauk di’ak malu no kontinua hela ketak-ketak to’o agora. 

 

Entretantu ofendidu iha nia deklarasaun konfirma hotu faktu sira iha akuzasaun prokuradór nian, 

ofendidu sente moe ba família tanba arguida tolok no trata ofendidu to’o nia família sira hotu. 

Mezmu nune’e ofendidu perdua arguida hanesan nia eis-ferik oan.   

 

Alegasaun finál   

Prokuradór konsidera arguida provadu prátika krime ofensa ba integridade fízika simples ho 

natureza violénsia doméstika hasoru ofendidu tuir faktu sira iha akuzasaun prokuradór nian. 

Mezmu dadauk ne’e sira hela separadu maibé atu halo prevensaun iha futuru, husu ba tribunál 

atu kondena arguida ho pena prizaun tinan ida fulan neen suspende nia ezekusaun ba tinan rua 

(2). 

 

Entretantu defeza iha nia alegasaun husu ba tribunál atu aplika pena ne’ebé kmaan tanba arguida 

konfesa, hatudu ninia arrependementu, foin primeravés mai hatan iha tribunál no ofendidu mós 

perdua ona arguida.  

 

Desizaun 

Hafoin halo avalia ba faktu hotu, tribunál prova katak arguida provadu pratika krime ofensa ba 

integridade fízika simples ho natureza violénsia doméstika hasoru ofendidu tuir akuzasaun 

prokuradór nian. 

 

Bazeia ba faktu provadu sira no tetu mós ho sirkunstánsia hotu-hotu ne’ebé haleu krime ne’e, 

tribunál konklui prosesu ne’e no kondena arguida ho pena multa US$60.00 ne’ebé arguida sei 

selu durante períodu loron 120 kada loron arguida sei selu sentatus 0.50. Tribunál mós fiksa pena 

alternativa durante loron 80 prizaun, bainhira arguida la selu pena multa refere. 



30. Krime ofensa ba integrodade fízika simples ho natureza VD  

Nú. Prosesu    : 0883/24.DICMR  

Kompozisaun Tribunál  : Singulár 

Juis     : Dr. Argentino Luisa Maria Nunes 

Prokuradór   : Dr. Pedro Batista 

Defeza    : Dr. Sergio Dias Quintas 

Desizaun    : Pena muta US$120.00 

 

Iha 30 Juñu 2025, Tribunál Judisíal Primeira Instánsia Dili, prezide julgamentu leitura sentensa 

ba krime ofensa ba integridade fízika simpeles ho natureza VD ne'ebé envolve arguidu AGN 

hasoru nia feen, iha Munisípiu Dili.  

 

Akuzasuan Prokuradór  

Prokuradór akuza arguidu katak iha 7 Dezembru 2024, iha oras tuku 20:00 kalan, arguidu tuku 

dala ida iha ofendida nia ulun, basa dala ida iha ofendida nia hasan parte loos no basa dala ida 

iha hasan parte karuk. Kazu ne’e akontese bainhira arguidu fila uma ho kondisaun lanu hodi 

diskute malu ho ofendida, nune’e ofendida dehan ba arguidu nonook mak arguidu halo agresaun 

refere hasoru ofendida. 

  

Agresaun ne’e rezulta, ofendida sofre moras iha ulun no moras iha hasan parte karuk no loos, 

maibé ofendida la ba halo tratamentu. 

Prokuradór akuza arguidu kontra artigu 145 kona-ba krime ofensa ba integridade fízika simples 

ho moldura penál to’o tinan 3 ka multa konjuga ho artigu 2, 3(a), 35 (b) no 36 LKVD. 

Produsaun ba prova sira 

Iha julgamentu, arguidu konfesa integralmente ba faktu hotu iha akuzasaun, arguidu deklara 

katak depois akontesementu ne’e no bainhira ofendida fila hosi ospitál arguidu husu deskulpa ba 

ofendida no sira di’ak malu fali. Arguidu arrepende nia hahalok no promete sei la repete nia 

hahalok ne’e iha futuru, arguidu foin primeiravés mai hatan iha tribunál. 

   

Ofendida mós iha nia deklarasaun konfirma hotu faktu sira iha akuzasaun, konfirma mós 

deklarasaun arguidu nian katak hafoin fila hosi ospitál arguidu husu diskulpa ba ofendida no sira 

di’ak malu fali. Ofendida deklara perdua ona arguidu no hafoin akontesimentu ne’e to’o agora 

arguidu la baku ona ofendida.  

 

Alegasaun finál   

Prokuradór konsidera arguidu provadu pratika krime ofensa ba integridade fízika simples ho 

natureza VD hanesan deskreve iha akuzasaun hasoru ofendidu. Arguidu nia hahalok ne’e 

akontese tanba arguidu fila uma ho kondisaun lanu no fila kalan nune’e sira diskute malu, 

arguidu nervozu halo agresaun hasoru ofendida. Mezmu sira diak malu ona no ofendida perdua 

ona arguidu, maibé ba interese prevensaun iha futuru, prokuradór husu ba tribunál atu aplika 

pena  prizaun suspende ninia ezekusaun. 

 

Entretantu defeza iha nia alegasaun husu ba tribunál atu aplika pena ne’ebé  adekuadu no kmaan 

tanba arguida konfesa integral ba faktu sira iha akuzasaun, husu ona deskulpa ba ofendida, 



hatudu ninia arrependementu, foin primeraves  mai hatan iha tribunál no  ofendidu mós perdua 

ona arguida. 

 

Desizaun 

Depoisde avalia faktu sira hotu, tribunál prova katak arguida provadu pratika krime ofensa ba 

integridade fízika simples ho natureza violénsia doméstika tuir akuzasaun prokuradór ninian. 

Faktus sira ne’e produs bazeia ba konfisaun arguidu nian no konfirmasaun hosi ofendida. 

 

Bazeia ba faktu provadu sira ne’e no tetu mós sirkunstasia hotu-hotu haleu krime ne’e, tribunál 

konklui prosesu ne’e no kondena arguidu ho pena multa US$120.00 ne’ebé arguidu sei selu 

durante períodu loron 120, kada loron arguidu sei selu US$1.00. Tribunál mós fiksa pena 

alternativa loron 80 prizaun, bainhira arguidu la selu pena multa refere. 

31. Krime falsifikasaun agravada 

Nú. Prosesu   : 0070/19 CACTL 

Kompozisaun Tribunál  : Koletivu 

Juis     : Dra. Jumiaty Freitas Dr.  

Prokuradora   : Dra. Lidia Soares  

Defeza    : Dra. Tomazi Umbelina R. A. Magno, Dr. Xisto Pedrosa no Dr.  

      Celestino Guterres (Advogadu Privadu) 

Desizaun    : Suspende ba prizaun nia ezekusaun no selu indemnizasaun sivíl 

 

Iha 28 Juñu 2025, Tribunál Judisiál Primeira Instánsia Dili prezide julgamentu  leitura akordaun 

ba krime administrasaun danoza ne’ebé envolve arguida GMC no  arguidu AP hasoru Estadu 

RDTL, iha Munisípiu Dili. 

 

Akuzasaun Prokuradora 

Prokuradora akuza katak arguida GMC Tezoreira Komisaun Organizadora profisaun funsionáriu 

públiku, iha Ministériu Edukasaun Dili. 

 

Arguidu AP nu’udar Eis. Diretór Eskola Ensinu Baziku III Siklu Cristal, profisaun funsionáriu 

públiku iha Institutu Gestão Ekipamentu MOP. 

Prokuradora akuza katak iha tinan 2016 no tinan 2017, hosi Sekretariu Estadu Joventude no 

Desportu (SEJD) liuhosi Federasaun Desportu Akademiku Timor-Leste (FDA) entrega fundu ba 

Edukasaun Munisípiu Dili ho valor orsamentu US$42,143.00 hodi realiza eventu desportiva. 

Arguida GMC hanesan tezoreira Edukasaun Munisípiu Dili ne'ebé halo pagamentu ba ofisiál, 

treinadór no Xefe Delegasaun Desportu Eskola Ensino Sekundaria Munisípiu Dili hamutuk ema 

na’in sia nulu resin sia (99) ho valor osan US$40.00 (Dollar Amerikanu ha'at nulu) ba kada 

treinador no delegasaun desportiva hosi kada Eskola Ensino Sekundaria. Osan ne’e ho totál 

US$3,960.00 (Dollar Amerikanu rihun tolu, atus sia neen nulu), maibé pagamentu refere balun la 

selu ba ema sira ne'ebé maka identifikadu iha lista pagamentu, asinatura iha lista refere mós la 

partense ba ema ne'ebé maka naran mensiona iha lista.  

Alende ne’e, naran balun eziste iha lista pagamentu nian maibé ema ne'e la eziste/hanorin iha 

instituisaun/eskola ne'ebé identifikadu iha lista. 



Testemuña Aniceto Pedro da Costa hanesan Diretór ESG 12 de Novembru, testemuña ne'e la 

simu osan ho valor US$40.00 maibé nia simu deit US$30.00 hosi Komisaun Organizadora 

Munisípiu Dili nian, no iha lista pagamentu refere nia haree la’os nia asinatura maka iha 

dokumentu refere maibé ema seluk nian asinatura. Osan ho valor US$10.00 (Dollar Amerikanu 

Sanulu) ne’ebé sira la entrega ba treinador no delegasaun ne’e mós laiha justifikasaun.   

Ema na’in tolu nulu resin tolu ne’ebé la simu kompletu sira nia osan no balun la simu ne’e mak 

hanesan tuir mai:  Crispina Amaral Menezes da Silva Sarmento (Profesora ESG 5 de 

Maio),  Maria dos Santos (Profesora ESG 5 de Maio), Ilidio Guterres Ximenes (profesór 

kontratadu ESG FINANTIL), Calisto Meni Caet (Profesór kontratadu ESG FINANTIL), Mateus 

da Costa (Profesór ESG FINANTIL),  Atanasio Maria Pinto (Profesór ESG FINANTIL), Jose 

Ximenes Belo (Profesór ESG 10 de Dezembro), Agostinho dos Santos (Profesór ESG 10 de 

Dezembro), Domingos Savio Gusmão (Profesór ESG 10 de Dezembro), Afonso da Silva 

(Profesór ESG 12 de Novembro), Paulo Martins (Profesór ESG 12 de Novembro), Atanasio 

Pinto (Profesór ESG Nicolao Lobato), Sabino Ernesto (Profesór ESG Nicolao Lobato), Manuel 

da Costa (Gabinete Asuntu Estudante ESG Nicolao Lobato), José Amaral (Profesór ESG Nicolao 

Lobato), Egidio Jose da Silveira (Profesór ESG Nicolao Lobato), Ildefonso Gonçalves 

(Sekretario ESG Nicolao Lobato), Marcos Soares Pacheco (Diretor ESG Nicolao Lobato), 

Atanasio Antonio da Silva (Adjunto Diretor ESG Colegio Paulo VI), Benvindo Xavier Freitas 

(Profesór ESG Colegio Paulo VI), Sofianos Soares (Profesór ESG Colegio Paulo VI), Paulino 

Ximenes (Profesór ESG Nobel da Paz), PedroNunes Menezes (Diretór ESG Nobel da Paz), 

Nicolas Seco Colo (Profesór Eskola Tekniku Vokasional Economia no Comercio/SMEA), 

Aniceto dos Santos (Profesór Escola Tekniku Vocasional Economia no Comercio), Aderito Luis 

da Costa (Diretor Escola Tekniku Vocasional Economia no Comercio), Manuel Soares (Profesór 

ESG 20 de Setembro), Bernardino Soares. (Profesór ESG 20 de Setembro), Natalia da Silva 

Soares (Diretora Escola ESG 20 de Setembro), Adriano Thomas Fraga Correia Alves Mendonça 

(Profesór ESG 20 de Setembro), Ana Josefina da Silva Sarmento (Profesora ESG 20 de 

Setembro), Julio Norberto (Profesór Escola ESG 20 de Setembro) no Jeca Lopes Mascarenhas 

(Diretór ESG 20 de Setembro).  

Profesór/a hirak ne’e dehan katak sira na’in 33 la simu osan ho valor US$40.00 kada ema ida (33 

x US$40.00 total US$1,320.00) hosi Komisaun Organizadora no la’os sira nia asinatura mak iha 

dokumentu ne'e, no kona-ba osan US$1,320.00 (Dollar Amerikanu rihun ida, atus tolu, rua nulu) 

ne’ebé arguidu sira la selu ba profesór sira ne’e mós la iha justifikasaun.  

Prokuradora mós akuza katak sasin na’in rua (2) Egidio Ximenes (Profesór tha ESG São Jose 

Opecado) no Pedro do Rosario (Diretor ESG São Jose Operario) hateten katak iha lista 

pagamentu ba ofisiais, treinador no xefe delegasaun desportu eskolar refere mensiona profesór 

João MT nia naran no envolve iha atividade refere no simu osan ho valor US$40.00 (Dollar 

Amerikanu haat nulu) hosi Komisaun Organizadora maibé sasin sira haktuir katak profesór ho 

naran João MT ne’e sira la koñese no la hanorin Escola ESG São Jose. 

Aktu hosi arguida Guida Martins Carvalheira (Tezoreira Komisaun Organizadora) fó prejuizu ba 

Estadu hamutuk ho valor US$1,290.00-(Dollar Amerikanu rihun ida atus rua sia nulu). 

Arguidu Abrão Pereira nu'udar Diretór Escola Ensino Basico III Siclo Cristal simu orientasaun 

hosi Profesór Desportu no Diretór Escola Ensino Secundaria Privada Cristal atu husu apoiu 

profesór Ensino Basico III Siclo hodi akompaña estudante Ensino Secundaria Privada Cristal ba 

tuir atividade refere, ho nune'e maka arguidu nomeia profesores Ensino Basico Terseiro Siclo 



na’in 4 kompostu hosi Georgina Morais (oficial volley ball), Orlando Corte Real (treinador 

volley ball), Grigorio Neno Abi (treinador volley ball) no Jose Belo (oficiais volley ball), no 

depois nia maka reprezenta hodi simu profesór na’in 4 nia osan ho valor US$40.00 kada ema ida 

(4 x $40.00 totál US$160.00) hosi Komisaun Organizadora Munisípiu Dili.  

Maibé testemuña na’in tolu (3) kompostu hosi Georgina Morais (oficial enlly ball), Jose Belo 

(oficiais voliy bull) no Orlando Corte Real (treinador telly ball) ho profesór Grigorio Neno Abi 

la iha koñesimentu no la envolve iha atividade refere, inklui la simu osan ho valor US$40.00 

kada ema ida (4x US$40.00 US$160.00) hosi Abrão Pereira ou Komisaun Organizadora  

Munisiptu Dili, tanba sira la’os profesór iha Escola Ensino Secundaria Cristal maibé sira 

profesór Ensino Basico III Siclo  Cristal. Laiha justfikasaun hosi Arguidu Abrão Pereira ba 

orsamentu Estadu ho valor US$200.00 (Dollar Amerikanu atus rua) refere. Jose Batan Sila 

nu'udar Profesór Desportu Ensino Secundaria Privada Cristal ho Rafael Savio mu’udar Diretór 

Eskola Sekundaria Cristal sira la fó orienta ba arguidu Abrão Pereira hodi husu atu profesór 

Ensino Basico III Siclo ba partisipa atividade refere. Maibé altura ne'eba arguidu mesak maka 

lori Estudante Ensino Sekundaria Cristal ba partisipa iha eventu refere no profesór hirak ne'ebé 

naran temi iha leten la’os hanorin iha Ensino Sekundaria Cristal, maibé sira hanorin iha Ensino 

Basico III Siclo Cristal.  

Katak eskola hetan konvite ba tuir atividade refere, ho nune'e profesór Desportu Sekundariu 

Privada Cristal Jose Batam Sila organiza estudante sira hodi ba partisipa eventu ne'e maibé, 

profesores Georgina Morais (oficial volley ball), Orlando Corte Real (treinador volly ball), 

Grigorio Neno Abi (treinador volley ball) Jose Belo (oficiais volly ball) no Abrão Pereira (Xefe 

Delegasaun) envolve iha atividade refere nia la hatene. Tanba laiha koñesimentu no la hetan 

orientasaun hosi nia depois nia hatene profesores na’in 5 ne'e la’os hanorin iha eskola 

Sekundaria Privada Carital, maibé sira hanorin iha Ensino Basico III Siclo Cristal, la’os nia maka 

fó autorizasaun ba Abrão Pereira. Kona-ba pagamentu ba profesores sira no osan transporte ba 

jogadores ho valor US$200,00 Jose Batam la hatene. 

Arguido AP no profesór na’in 4 ne'ebé naran temi iha leten la merese atu simu osan ho valor 

US$40.00 kada ema ida (5 x US$40.00 = US$ 200.00) hosi Komisaun Organizadora, tanba sira 

la envolve iha atividade refere. Maski nune'e arguidu Abrão Pereira kontinua asina iha sira na’in 

5 nia parte no simu sira nia osan  depois la fó ba profesór na’in 5 refere. Tanba ne'e indisiu katak 

Arguidu Abrão Pereira halo falsifikasaun ba dokumentu no apropia osan Estadu ho valor 

US$200.00. (Dollar Amerikanu atus rua). Konsekuensia arguidu Arguidu Abrão Pereira hamosu 

prejuizu ba osan Estadu ho totál valor US$200.00-(Dollar Amerikanu atus rua). 

Arguidu sira halo hahalok refere ho livre, deliberada no sira hatene katak hahalok ne'e krime no 

bele hetan kastigu, maibé la hapara no kontinua komete hodi hamosu rejultadu hanesan iha 

leten. Arguidu sira nia hahalok hamosu prejuizu ba Estadu ho Montante osan (Arguida Guida 

Martins Carvalheirs US$ 1.290,00 nomós Arguidu Abrão Pereira US$200.00) = US$1,490.00 

(dolar Amerikanu rihun ida atus hat sia nulu). 

Ho hahalok sira ne'e, konstitui arguidu sira nu'udar autór materiál ho forma konsumadu ba krime 

administrasaun danoza ne'ebé previstu no punidu iha art. 274 n. 2, hosi Kódigu Penál ho moldura 

penál tinan 2 to’o tinan 6. 

 

Produsaun ba prova sira 



Arguida GMC iha prosesu julgamentu deklara katak akuzasaun balun loos no balun la loos. 

Arguida deklara katak iha 2016 no 2017 ne’e arguida nu’udar finansa iha Ministériu Edukasaun, 

arguida mak sai finansa ba programa ida ne’e. Arguida deklara katak laos nia mak halo 

pagamentu direita ba profesór sira hosi kada eskola maibé halo deit pagamentu ba reprezentante 

profesór sira hosi kada eskola hamutuk ema na’in neen (6) foin mak reprezentante sira ba halo 

pagamentu ba sira nia kolega/profesór sira iha sira nia eskola. Arguida mós deklara katak osan 

ne’ebé nia entraga ba reprezentante sira hosi kada eskola ne’e kada profesór hetan US$40.00 

la’os US$30.00.Arguida mós deklara katak altura nia halo pagamentu ba reprezentante sira hosi 

kada eskola ne’e, arguida la halo kuitansi (resivu) pagamentu ninian. 

 

Arguida mós deklara katak kona-ba lista profesór sira nian ne’e nia la simu direta hosi kada 

eskola maibé nia simu hosi Sr. Aniceto da Costa (matebian). Arguida mós deklara katak eskola 

haat (4) mak arguida la halo pagamentu tanba osan lato. Arguida deklara mós katak asinatura 

hosi profesór sira ba pagamentu ne’e matebian Sr. Aniceto mak halo maibé hafoin konfronta ho 

dokumentus kona-ba asinatura nian, arguida rekoñese katak asinatura sira iha autus ne’e nia mak 

asina hotu. 

Iha julgamentu kontinuasaun ne’e, arguidu AP  deklara katak akuzasaun ne’e balun loos, balun la 

loos. Arguidu deklara katak iha altura ne’eba arguidu nu’udar Diretór Eskola Ensino Báziku 

Kristal nian, sira nia eskola hetan karta hosi komisaun organizadora Munisípiu Dili nian atu ba 

partisipa eventu desportu refere no ekipa eskola Ensino Sekundaria Kristal mak organiza, 

arguidu ba apoia deit. Arguidu deklara katak la’os nia mak xefe ekipa maibé xefe ekipa ne’e hosi 

Eskola Ensino Sekundaria Kristal. Iha altura ne’eba arguidu mós hatama nia maluk profesór 

na’in 4, profesore Georgina Morais (oficial volley ball), Orlando Corte Real (treinador volley 

ball), Grigorio Neno Abi (treinador volley ball) Jose Belo (oficiais volley ball) iha atividade 

refere maibé kuandu sira to’o iha Munisípiu, Komisaun dehan ba sira katak la presiza ona sira 

nia involvimentu iha atividade refere nune’e sira mós la partisipa iha eventu ne’e. 

Arguidu AP mós deklara katak hafoin atividade ne’e la’o, Sr. Carlito da Silva (matebian) nu’udar 

Inspetor Edukasaun nian ba entraga osan dolar $200.00 ba arguidu atu fahe ba nia ekipa maibe 

arguidu hatan ba Sr. Carlito katak  sira la tuir ne’e oinsa bele hetan osan ne’e, maibe Sr. Inspetor 

ne’e dehan osan ne’e imi nia direitu, nune’e arguidu mós simu osan refere no rai deit iha eskola 

no uza ba atividade sekola nian hanesan, selu transporte ba estudante sira ne’ebe partisipa koru 

(treinu kanta)  no atividade limpeza nian. 

Arguidu AP deklara katak osan refere nia la fahe ba nia kolega na’in 4 seluk tanba arguidu 

hatene katak sira hotu la tuir atividade refere. Arguidu mós deklara katak hafoin investigasaun 

la’o arguidu selu fali ona osan US$200.00 refere ba Estadu. 

Iha deklarasaun testemuña Cipriana Morais da Silva  deklara katak nia laiha koñesementu ba 

eventu desportiva refere, testemuña la simu osan ruma hosi eventu ne'e. Testemuña deklara katak 

ema seluk mak tau sira nia naran no halo asinatura hodi simu osan deit maibé testemuña nunka 

simu osan hosi eventu refere no la asina dokumentu ruma.  

Iha deklarasaun testemuña Maria do Santos deklara katak altura ne'ebé nia hanesan Adjuntu 

Diretor Eskola Sekundaria 5 de Maio nia hetan fiar hosi diretór akompaña estudante ba partisipa 

eventu desportiva refere. Maibé hafoin eventu ne'e hotu, testemuña la hetan osan ruma hosi 

eventu ne'e. Testemuña mós deklara katak nia nunka asina dokumnetu ruma iha eventu 

desportiva refere, asinatura iha autus ne'e ema seluk mak falsifika loos testemuña nia asinatura. 



Testemuña Agostinho do Santos nu’udar profesór iha Eskola Sekundaria 10 de Dezembru 

deklara ba tribunál katak iha tinan 2016 to’o 2017 ne'e testemuña nu’udar terminador ba futsal 

hosi nia eskola no akompaña estudante sira ba joga dala ida maibé lakon nune'e sira la ba tan 

to’o eventu ne'e remata. Nia mós la simu osan ruma hosi eventu ne'e no la asina dokumentu 

ruma, asinatura testemuña nian iha autus ne'e la’os testemuña nian. 

Testemuña APdC, profesór hosi 12 de Novembru deklara katak nia ho nia kolega sira akompaña 

estudante sira ba tuir atividade desportu refere maibé nia la simu osan US$40.00 no la asina 

dokumentu ruma. 

Testemuña CAdS mós iha nia depoimentu deklara katak nia profesór hosi Eskola Sekundaria 5 

de Maiu, nia hetan delegasaun hosi Diretór ho nia kolega sira akompaña estudante sira ba tuir 

atividade desportu refere maibé nia la simu osan dolar US$40.00 no la asina dokumentu ruma. 

Testemuña IGX, profesór hosi eskola sekundaria Finantil deklara katak nia ho nia kolega sira 

akompaña estudante sira ba tuir atividade desportu ne’ebé Ministériu Edukasaun Munisípiu Dili 

organiza maibé testemuña la simu osan dolar US$40.00 no la asina dokumentu ruma, testemuña 

deklara katak asinatura iha lista pagamentu ne’e falsu, ema seluk nian. 

Testemuña CMC, profesór hosi Eskola Finantil deklara katak nia ho nia kolega sira hetan 

delegasaun hosi eskola akompaña estudante sira ba tuir atividade desportu refere maibé nia la 

simu osan US$40.00 no la asina dokumentu ruma, asinatura iha lista pagamentu nian ne’e la’os 

testemuña nian, asinatura refere ema seluk nian. 

Testemuña JXB, profesór hosi 10 de Dezembru deklara katak nia akompaña estudante sira ba 

tuir atividade desportu refere maibé nia la simu osan US$40.00 no la asina dokumentu ruma. 

Testemuña AdS, profesór hosi Eskola sekundaria 10 de Dezembru deklara katak nia ho nia 

kolega sira akompaña estudante sira ba tuir atividade desportu refere maibé nia la simu osan 

dolar $40.00 no la asina dokumentu ruma. 

Testemuña Ads, profesór hosi 10 de Dezembru deklara katak nia ho nia kolega sira akompaña 

estudante sir aba tuir atividade desportu refere maibé nia la simu osan dolar US$40.00 no la 

asina dokumentu ruma. 

Testemuña AP, profesór hosi Sekundaria Nicolao Lobato deklara katak nia ho nia kolega sira 

akompaña estudante sira ba tuir atividade desportu refere maibé nia la simu osan US$40.00 no la 

asina dokumentu ruma. 

Testemuña SE, profesór hosi Eskola Sekundaria Nicolao Lobato deklara katak nia ho nia kolega 

sira akompaña estudante sira ba tuir atividade desportu refere maibé nia la simu osan US$40.00 

no la asina dokumentu ruma no asinatura iha lista pagamentu ne’e ema seluk nian laos testemuña 

nia.  

Testemuña JA, profesór hosi Eskola Sekundaria Nicolao Lobato deklara katak nia ho nia kolega 

sira akompaña estudante sira ba tuir atividade desportu refere maibé nia la simu osan US$40.00 

no la asina dokumentu ruma, asinatura iha lista ne’e falsu. 

Testemuña AdS, profesór hosi São Paul deklara katak nia la tuir atividade refere, nia so delega 

deit nia kolega na’in rua ba partisipa, testemuña la simu osan US$40.00 no la asina dokumentu 

ruma. 



Testemuña BX, profesór hosi Eskola Sekundaria São Paulo deklara katak nia la partisipa iha 

atividade desportu refere no la simu osan US$40.00 no la asina dokumentu ruma. 

Testemuña AdS, profesór hosi Eskola Sekundaria São Paulo deklara katak nia la partisipa 

atividade desportu refere no la simu osan US$40.00 no la asina dokumentu ruma. 

Testemuña JLdC, profesór hosi Eskola tekniku vokasionál deklara katak nia ho nia kolega sira 

akompaña estudante sira ba tuir atividade desportu refere maibé nia la simu osan US$40.00 no la 

asina dokumentu ruma. 

Testemuña NdSS, profesór hosi 20 de Setembru deklara katak nia delega nia kolaga nain 3 ba 

partisipa atividade desportu refere, testemuña la tuir no la simu osan dolar US$40.00 no la asina 

dokumentu ruma. 

Testemuña AM, profesór hosi 20 de Setembru deklara katak nia ho nia kolega sira akompaña 

estudante sira ba tuir atividade desportu refere maibé nia la simu osan dolar US$40.00 no la 

asina dokumentu ruma. 

Testemuña IX, profesór hosi São Jose Operariu deklara katak nia ho nia kolega sira akompaña 

estudante sira ba tuir atividade desportu refere, simu osan US$40.00 no asina dokumentu 

pagamentu ninian.  

Testemuña RX, profesór hosi Eskola sekundaria Kristal deklara katak nia delega nia kolega sira 

ba partisipa eventu refere maibé kona-ba simu osan US$40 ne’e testemuña laiha koñesimentu, 

testemuña mós nunka delega arguidu AP hodi reprezenta eskola ba partisipa eventu ne’e. 

Alegasaun finál 

Iha alegasaun prokuradora nian haktuir katak mezmu arguida konfesa parsial no deklara katak 

nia halo pagamentu subsidiu US$40.00 ba kada profesór sira ne’ebé tuir atividade desportu 

Edukasaun Munisípiu Dili nian ne’e maibé iha julgamentu testemuña sira deklara katak sira la 

simu subsidiu US$40.00 ba atividade hosi arguida so profesór sira hosi eskola São Jose 

operariu mak simu, restu la simu no arguida falsifika profesór sira ne’e nia asinatura nia nia 

mak simu sira nia osan hotu.  

 

Entretantu ba argidu AP provadu simu nia kolega sira nia osan no la entrega ba nia nain no nia 

mak falsifika sira nia asinatura no tanba arguida/u sira selu hotu ona prejuizu ne’ebé iha. Tanba 

ne’e  husu ba Tribunál atu kondena arguida ho pena prizaun tinan 3 no ba arguidu AP kondena 

pena prizaun tinan ida suspende ba tinan 2. 

Defeza arguida GMC iha nia alegasaun husu ba Tribunál atu aplika pena ne’ebé kmaan tanba 

arguida konfesa parsial ba faktus sira iha akuzasaun no iha julgamentu primeiru arguida selu 

hotu ona prezuiju ne’ebé iha. 

Defeza hosi arguidu AP mós husu pena ne’ebé kmaan tanba arguidu konfesa no selu hotu ona 

osan ne’ebé arguidu foti iha julgamentu primeiru. 

Desizaun 

Hafoin halo avaliasaun ba faktu sira hotu, Tribunál halo alterasaun ba kualifikasaun juridiku hosi 

krime Administrasaun danoza iha artigu 274 KP ba fali artigu 304 KP kona-ba falsifikasaun 



agravadu tanba osan ho totál US$1.290,00. ne’e partensia ba profesór sira ne’ebé partisipa iha 

eventu desportiva Edukasaun Munisípiu nian maibé arguida GMC falsifika sira nia asinatura 

hodi benefisia ba ninia-an no arguidu AP mós falsifika asinatura nia kolega profesór sira hosi 

eskola Ensino sekundaria Kristal nian no benefisia osan US$200.00 ne’e ba nia-an. Bazeia ba 

prova ne’e, tribunál deside altera krime ne’e hosi krime administrasaun danoza iha artigu 274 KP 

ba fali artigu 304 KP kona-ba krime falsifikasaun agravadu.   

 

Haktuir faktu provadu sira ne’ebé produs durante julgamentu no tetu sirkunstánsia hotu-hotu 

ne’ebé haleu krime ne’e Tribunál konklui kondena arguida GMC ho pena prizaun tinan 1 fulan 

6 no suspende nia ezekusaun ba tinan 2 no selu indemnizasaun sivíl US$1,290.00 ne’ebé arguida 

fó fila ona ba kofre estadu no kondena arguidu AP ho pena prizaun tinan 1 suspende nia 

ezekusaun ba tinan 2 no selu indemnizasaun sivíl US$200.00. Tribunál mós kondena arguidu 

sira atu selu kustu judisiáriu hamutuk US$40.00. 

Atu hetan informasaun klaru liutan favór kontaktu: 

Ana Paula Marçal  

Diretora Ezekutiva JSMP  

Telefone: 3323883/77040735 

Diresaun e-mail: ana@jsmp.tl  

info@jsmp.tl  

Website: http://jsmp.tl 

